
БАСПАСӨЗ – 2022

Құрметті 
оқырман

2022 жылдың бірінші 
жартыжылдығына
«Сыр медиа» ЖШС 

қарасты 
газеттерге жазылу 

жүргізілуде.

 «Сыр бойы» газетіне 
жазылу бағасы: 

жекелер үшін: 6 айға – 
3500 теңге.

Мекемелер үшін:
6 айға – 4500 теңге.

Осы уақытта Сыр өңірінің 
қаржыгерлік мектебі қалыптасып, 
аталған саланың біртуар 
азаматтары ел экономикасының 
дамуына үлес қосты. Алдымен 
театрда сала ардагерлерінің 
қатысуымен «Ғасыр белесінде» 
атты кітаптың тұсаукесері өтті. 
Жинақта қаржы саласының 
дамуына үлес қосқан мамандар 
туралы мәліметтер берілген. 

Салтанатты шарада аймақ 
басшысы қаржы саласының 
ардагерлері мен мамандарын 

құттықтап, лебізін білдірді. 
− Қаржы-экономика орган-

дары ның құрылғанына 100 
жыл толса, оның жиырма сегіз 
жылында өзіміздің Ұлттық төл 
теңгемізбен өмір сүріп келеміз. 
Ұлттық валютаның айналымға 
түсуі Тәуелсіз Қазақстанның 
өз нарығын қалыптастыруда, 
қаржы лық және салықтық 
саясат ты жүзеге асыруда, эко-
но  микалық тұрақтылықты қам-
та масыз етуде нақты қадам-
дарды айқындауға септігін 

тигізді. Елбасы Н.Назарбаевтың 
салиқалы саясатының нәти-
жесінде қаржылық реформа 
тәуел  сіздігімізді нығайта түсті. 
Бір  ғасырлық кезеңде Сыр өңі-
рінің қаржыгерлік мек тебі де 
қалыптасып, өсіп-өркен деді. 
Камал Шөкенов, Бименді Байма-
ханов, Құттықожа Ыдырысов 
ағаларымыздың есім дері бүгінгі 
күні өңір тарихына алтын әріппен 
жазылып қалса, Сейітсұлтан 
Әйімбетов, Қалқазбек Әжібеков, 
Дайрабай Ысқақов, Мырзахмет 
Ауанов, Болатбек Жасақбаев 
Майдан Мәселеева, Райхан 
Ысқақова қоғамдық деңгейде 
бел сенді үлес қосуда. Ел эко-
номикасының дамуына аянбай 
күш-жігерін жұм сап, жауап-
кершілік жүгін арқалап, адал дық-
пен еңбек еткен сала ардагерлері 
мен маман дарына алғысым 
шексіз, − деді облыс әкімі. 

Мерекеде облыс әкімдігі 
мен облыстық мәслихаттың бір-
лескен шешіміне сәйкес, белгілі 
экономист-қаржыгер, мем-
лекет және қоғам қайраткері 
Сейітсұлтан Әйімбетовке «Қы-
зылорда облысының құр метті 
азаматы» атағы берілді. Сон-
дай-ақ, аймақ басшысы сала қыз-
меткерлеріне ҚР Ұлттық эко-
номика министрлігінің «Құрмет 
грамоталары» мен ҚР Қаржы 
министрлігінің және облыс 
әкімінің Алғыс хатын та быс-
тады. Шара соңында облыс тық 
филармония өнерпаздары кон-
церттік бағдарламасын ұсынды.

ТӘУЕЛСІЗДІК:
2005-2006 жылдар

2005 жылы Тәуелсіз 
Қазақстанның ішкі 
экономикалық-әлеуметтік 
дамуы қалыпқа түсіп, 
сыртқы сауда байланысы 
жандана бастады.

Шетелдермен сауда-саттық 
қана емес, саяси ықпалдастық пен 
ынтымақтастық мәселе лерінде 
де көпвекторлы қа зақ стандық 
дипломатия өзінің білгірлігін 
танытты. Әсіресе, Президент 
Нұрсұлтан Назарбаевтың 
айқындаған жолы, ұстанған 
бағыты бо йынша Орталық 
Азия ел дерінің ынтымағына 
қа тыс ты қадамдар ерекше 
жаң ғырды. Өз бастамасымен 
дүркін-дүркін кездесулерге 
ұм тылған Елбасы Орталық 
Азия елдерінің тұтастығына, 
бірлігіне баса мән беріп келген 
болатын. Сондықтан да, 
Орталық Азия елдерінің одағын 
құру ұсынысы бірнеше мәрте 
көтерілді. Дегенмен, көршілес 
елдер тарапынан нақты нәтиже, 
батыл қадам болмағандықтан 
басталған істің баяндылығы 
байқалмады. Бірақ дәл осы 
мәселенің уақытылы әрі өзекті 
болғанын көптеген саясаткерлер 
мойындап та жүр.

 Өткен ғасырдың ортасынан 
бастап жаһан жұртын Арал 
экологиясы алаңдатты. Көз 
алдымызда аңқасы кепкен 
теңіз барша адамзатқа алапат 
қиындық алып келді. Десек 
те, бұл тығырықтан шығатын 
жол ретінде Арал теңізінің 
солтүстік бөлігін сақтап қалу 
және Сырдария арнасын реттеу 
жобасы ұсынылды. 

Қаржы саласының 
ғасырлық белесі

Н.Бекежанов атындағы академиялық музыкалық драма 
театрында ҚР Ұлттық валюта күнімен қатар келген еліміздің 
қаржы-экономика саласының құрылғанына 100 жыл толуына 
орай салтанатты шара өтті. Оған облыс әкімі Гүлшара 
Әбдіқалықова қатысты.

Кешті Халықаралық «Алаш» 
сыйлығының иегері, Қазақ ра-
диосының үздігі, Шиелі ау даны-
ның құрметті азаматы, ақын 
Қатира Жәленова өзінің «Ақын 
деген халықпыз» атты өлеңімен 

ашты. Мұнан соң облыс әкімі 
Гүлшара Әбдіқалықова сөз 
сөйлеп, Сыр елінің өнерсүйер 
жұртшылығы атынан мерейтой 
иесін құттықтады.

Сезімнің нәзік 
сырлары

Н.Бекежанов атындағы облыстық академиялық 
музыкалық драма театрында қазақтың белгілі ақын қызы 
Қатира Жәленованың 70 жылдық мерейтойына арналған 
«Сезімнің нәзік сырлары» атты шығармашылық кеш өтті. 
Кешке облыс әкімі Гүлшара Әбдіқалықова, Қазақстан 
Жазушылар одағының төрағасы Ұлықбек Есдәулет Сыр 
өңірінің зиялы қауым өкілдері, елімізге белгілі қаламгерлер 
қатысты.

Түркітілдес мемлекеттердің 
ынтымақтастық кеңесінің VIII 
Саммиті Ыстанбұл қаласының 
оңтүстік-шығысында Мәрмәр 
теңізінде орналасқан Демократия 
және бостандық аралында өтті. 
Алқалы жиынға Қазақстан 
Президентінен басқа Әзербайжан 
Президенті Ильхам Әлиев, 
Қырғызстан Президенті Садыр 
Жапаров, Түркия Президенті Режеп 
Тайып Ердоған және Өзбекстан 
Президенті Шавкат Мирзиёев 
қатысты. Сондай-ақ, Саммитке 
бақылаушы елдердің басшылары 
Түрікменстанның Президенті 
Гурбангулы Бердімұхамедов пен 
Мажарстанның Премьер-Министрі 
Виктор Орбан қатынасты.

Қазақстан Президенті Түр-
кітілдес мемлекеттердің бас-
шыларымен Ыстанбұл қаласында 
жүздескеніне және Режеп Тайып 
Ердоғанға Анадолы жерінде 
көрсеткен қонақжайлығы үшін 
шынайы ризашылығын білдірді.

Қасым-Жомарт Тоқаев Қа-
зақстан, Әзербайжан, Қыр ғыз-
стан, Өзбекстан және Түрік-
менстан халықтарын биылғы ел 
Тәуелсіздігінің 30 жылдығымен 
құттықтап,  бұның тарихи белес 
екенін атап өтті.

– Біз осы кезеңде іргемізді 
бекітіп, еңсемізді тіктедік. 
Мемлекеттеріміздің арасындағы 
достық қатынасты нығайта 
түстік. Биылдың өзінде екі рет 

бас қосып, жоғары деңгейде 
Саммит өткіздік. Бұл – мызғымас 
бауырластығымыздың айқын 
көрінісі. Қазақта «Төртеу түгел 
болса, төбедегі келеді» деген 
ұлағатты сөз бар. Осы жерде 
жиналған елдердің жоғары 
деңгейдегі өкілдерінің ниеті 
түзу. Біз  барлық мемлекеттерді 
ынтымақтастыққа шақырамыз, 
сондықтан бүгінгі басқосу тамыры 
бір, тарихы ортақ елдердің 
ауызбіршілігін арттыра түсері 
сөзсіз, – деді Қазақстан Президенті.

Мемлекет басшысы екі 
жылдан бері аталған Кеңеске 
тиімді төрағалық етіп келе жатқан 
Әзербайжан басшылығына алғыс 
білдірді. Сондай-ақ, олардың 
Кеңес жұмысын жандандыра 
түсуге зор үлес қосқанын атап 
өтіп, әлемді жайлаған індетке 
қарамастан, түркі кеңістігінде 
бірқатар жақсы жаңалық болғанын 
айтты. Түркітілдес мемлекеттер 
пандемияға қарсы күресте күш 
біріктіру үшін алғашқылардың 
бірі болып төтенше саммит өткізді, 
Түркістан қаласы Түркі әлемінің 
рухани астанасы атанды, сондай-
ақ  Таулы Қарабақ мәселесі де 
Біріккен Ұлттар Ұйымының 
қарарына сәйкес оң шешімін 
тапты. Енді Кеңестің төрағалығы 
Түркия Республикасына өтеді. 

– Анадолы елі бұл міндетті 
абыроймен атқарып, ын тымақ-
тастығымызды одан әрі нығайта 

түседі деп сенемін. Тұтас түркі 
жұртын тарихи тамырластық пен 
ортақ мүдде біріктіреді.  Біз бір-
бірімізге әрдайым тілектеспіз, 
сыйластығымыз да ерекше. Бүгінгі 
алқалы жиын – осының айқын 
дәлелі. Түркі кеңесінің ықпалы 
мен беделі жыл өткен сайын 
артып келеді. Біздің құрылымға 
халықаралық қауымдастық едәуір 
қызығушылық танытуда. Түркі 
әлемінің геосаяси әлеуетін тиімді 
пайдалану керек. Бұл  бәріміз үшін 
маңызды, – деді Қасым-Жомарт 
Тоқаев.

Осы жиынның қорытындысы 
бойынша Түркі кеңесінің үшінші 
тараппен ынтымақтастығы туралы 
ережелер қабылданбақ.  Қазақстан 
Президенті мұны уақытылы және 
заман талабына сай әзірленген 
құжат деп санайды.

Қасым-Жомарт Тоқаев Ұйым-
ның жаһандық деңгейде лайықты 
орнын алатынына сенім білдірді.

– Менің пікірім бойынша 
ұйымымыз, ең алдымен, эконо-
мика лық, гуманитарлық және эко-
ло гиялық ынтымақтастыққа баса 
мән бергені жөн. Әріптестерім 
бұл тұжырыммен келіседі деп ой-
лаймын.  Бірлігіміз әрдайым бекем 
болсын, – деді Мемлекет басшысы.

Қазақстан Президенті қазіргі 
күрделі жағдайда сын-қатерлерді 
еңсеріп, орнықты даму үшін 
күш-жігер біріктірудің, жаңа 
технологияларды игеру саласында 
ынтымақтастық орнатудың аса 
маңызды міндет екенін айтты. 
Қасым-Жомарт Тоқаев Ұйымға 
мүше мемлекеттер жұмыла 

отырып, бірлесіп әрекет етуге тиіс 
бірнеше маңызды бағытты атады.

– Біз жаңартылатын қуат 
көздерін дамыта береміз. Бұл 
міндет «Жасыл экономикаға» 
көшу туралы тұжырымдамада 
көрініс тапты. Жоспарланған 
шаралар 2060 жылға қарай 
көміртегіден арылуға жол ашады. 
Сондай-ақ, алдағы он жылда 
парникті газ шығаруды 15 пайызға 
азайтуға  мүмкіндік береді. 
Осының аясында біз 2025 жылға 
дейін 500 мың гектар жерге 2  
миллиард түп ағаш отырғызуды 
жоспарлаудамыз. Бұған қоса, қазір 
еліміздегі жаңартылатын қуаттың 
үлесін 3 пайызға жеткіздік. Оны 
2030 жылға қарай 15 пайызға 
дейін арттырамыз. Сол мақсатпен 
Нұр-Сұлтан қаласында  «Жасыл 
технологиялар мен инвестициялық 
жобалардың халықаралық орта-
лығын» аштық, – деді Қазақстан 
Президенті.

Қасым-Жомарт Тоқаев сутегі 
энергетикасын дамытуды екінші 
маңызды мәселе ретінде атады. 
Президент әлемде оны «таза» 
отынның жаңа түрі деп санайтынын 
айта келіп, Қазақстанда жасыл 
сутегінің өнеркәсіптік кластерін 
құруға мол мүмкіндік бар екенін 
атап өтті. Оған еліміздің ғылыми 
әлеуеті де, білікті мамандары да 
жеткілікті.

– Осы орайда, елдеріміздің 
басты ғылыми мекемелерін 
жұмылдырып, Халықаралық 
консорциум құруды ұсынамын. 
Бұл құрылым сутегіні өндіретін, 
оны сақтап, тасымалдайтын жаңа 

технологияны дамыту үшін қажет. 
Мұнда ғалымдарымыз бас қосып, 
өзара тәжірибе алмасуына болады, 
– деді Қазақстан Президенті.

Бұдан бөлек, Қасым-Жомарт 
Тоқаев жаһандық жылыну үдерісі, 
су және азық-түлік қауіпсіздігі, 
трансшекаралық су ресурстарын 
тиімді пайдалану секілді аса 
маңызды мәселелерді бірлесіп 
шешу қажеттігіне тоқталды. Бұл 
шекаралас жатқан елдер үшін 
ортақ проблема болғандықтан, 
Қазақстанның бірлесіп гидро-
құрылымдар салуға дайын екенін 
жеткізді.   

Мемлекет басшысы төртінші 
міндет ретінде жасыл технологияға 
қатысты ортақ жобаларды іске 
асыру үшін жасыл капитал 
нарығын дамытудың маңызды 
екеніне тоқталды.  

– 10 жылда дүние жүзіндегі 
жасыл облигациялардың көлемі 
20 есе өсіп, 2 триллион долларға 
жетті. Қазақстан да тұрақты 
облигациялар нарығын дамытуды 
қолға алды. Биыл оның жалпы 
құны 100 миллион  доллардан асты. 
Бұл жұмыс «Астана» халықаралық 
қаржы орталығы мен Қазақстан 
қор биржасында жүргізіліп 
жатыр. Мен осы ұйымдардың 
мол тәжірибесін және тиімді 
құралдарын кеңінен пайдалануға 
шақырамын. Біз өңірлік жасыл 
капитал нарығын дамытуға мүд-
деліміз. Түркі елдерінің жасыл 
облигацияларын аталған құры-
лымдарда орналастыруға дайын-
быз, – деді Қасым-Жомарт Тоқаев.

Мемлекет басшысы Қасым-Жомарт Тоқаев Түркітілдес 
мемлекеттердің ынтымақтастық кеңесінің VIII Саммитіне 
қатысты.

ТҮРКІ ЖҰРТЫН ОРТАҚ МҮДДЕ БІРІКТІРЕДІ

Ержан ҚОЖАСОВ,
«Сыр бойы» 

«Қармақшы-
Құс» іске 
қосылуға 
жақын
 

Өңірлік коммуникациялар 
қызметіндегі брифингте Қармақшы 
ауданының әкімі Қайрат Нұртай жыл 
басынан бергі ауданның әлеуметтік-
экономикалық дамуындағы 
басты жаңалықтарды бөлісті, оң 
өзгерістерге тоқталды. 

Қайрат Нұртай жеткізген қуанышты 
жаңалықтың бірі – «Қармақшы-Құс» 
фабрикасының жайы. Үш жылдан бері 
күрмеуі шешілмеген кәсіпорынның 
құрылысы бүгінде толық аяқталған. Енді 
сырт елден құрылғылары келу керек. Келер 
жылы сәуір айында жұмысын бастайды. 
Республика бойынша 5 ірі жобаның біріне 
жататын кәсіпорынның тіршілігі жанданса, 
облыс қана емес, өзге аймақтардағы азық-
түлік қорына едәуір үлесі болары анық. 
Сондай-ақ аудан басшысы Қармақшының 
әлеуметтік-экономикалық дамуында оң 
динамика барын айтты.

– Жыл басынан бері өнеркәсіп 
саласының кәсіпорындары 2 млрд 577 млн 
теңгенің өнімін өндірсе, өңдеу өнеркәсібінде 
2 млрд теңгеге жуық өнім шығарылды. Ауыл 
шаруашылығы өнімдерінің көлемі 12 млрд 
теңгеден асады. Жалпы ауданға 6 млрд 525 
млн теңгеге инвестиция тартылып, 2 млрд 
577 млн теңгеге құрылыс жұмыстары жүрді, 
– деді Қ.Нұртай.

Тәуелсіздік алғалы 30 жыл ішінде 67 
әлеуметтік нысан салынған. Сонымен қатар, 
жақында Жосалы кенті «көгілдір отынға» 
қосылды. Қазір кентте 4360 үй болса, оның 
30 проценті газ қосуға өтінім берген. 900-ге 
жуық үй табиғи отынның пайдасын көріп 
отыр. Аудан басшысының айтуынша, қазір 
табиғи газды әлеуметтік нысандар мен 
жеке тұрғын үйлерге орнату үшін 7 қызмет 
көрсету орталығы жұмыс істеуде.

Қармақшының көп ауылдары күріш 
егумен айналысады. Биыл су тапшылығына 
орай 500 гектар егісті қысқартыпты. Соған 
қарамастан әр гектарынан 67 центнер астық 
жинаған. Бүгінде аудан 88 мың тонна күрішті 
қамбасына құйып алған. Қажырлы еңбектің 
арқасында «Алтын күз» мерекесінде «Ауыл 
шаруашылығы саласы бойынша үздік 
аудан» атанды. Өңірде «Жаңажол» ЖШС, 
«Ақтөбе және К» және «Достық-Жер МК» 
шаруашылықтары Сыр дәнінен жоғары өнім 
жинаған.

Бір қуанарлығы, егінге пайдаланатын 
су тапшылығына байланысты «Батыс 
Қармақшы» қашыртқысынан «Қурайлы» 
каналына қосымша су түсу үшін ұзындығы 
11 шақырымды құрайтын канал қазылған. 
8,5 шақырым ескі арнаға механикалық 
тазалау жүргізілсе, 2,5 шақырым тыңнан 
канал жүргізіліпті. Бұдан бөлек, Қармақшы 
ауылдық округінде «Қараөзек» арнасының 
«Қожантай» учаскесіндегі су тоспасы қайта 
қалпына келтірілген.

Аудан әкімінің айтуынша, жұмыссыздық 
мәселесін шешуде біршама шаруалар 
атқарылған. Бүгінде кәсіпкерлік саласының 
үлесі артып, 3913-ке жеткен. Ал онда 
жұмыспен қамтылғандар 5676 адамды 
құрайды. Ауданда 5 млрд теңгенің өнімі осы 
кәсіпкерлік нысандарынан шығуда.

– Мемлекеттік бағдарламалар шеңбе-
рінде 369 жоба қаржыландырылды. Оның 
қаржысы 1 млрд 133 млн теңгені құрап отыр. 
Бұның ішінде бизнесін жаңадан бастаған жас 
кәсіпкерлер де бар. «Ауыл шаруашылығын 
қаржылай қолдау қорының» жеке қаражаты 
есебінен мал шаруашылығын дамытуға 
ұмтылғандар көп. Өздеріңізге белгілі, 
аудан егін егуге бейім болғандықтан, төрт 
шаруашылық «ҚазАгроҚаржы» АҚ арқылы 
15 ауыл шаруашылығы техникасын лизингке 
алды, – дейді аудан басшысы.

Қармақшыда құрылыс жұмыстары 
қарқынды. Байқоңыр қаласында 50 пәтерлік 
бес тұрғын үй салынса, Төретам кентін 
ауызсумен жабдықтау, 20 көшені жөндеу 
жұмыстары жүргізілген. Аудан орталығында 
«Рәміздер алаңы» салынып, шеткі ауылдың 
бірі – Қуаңдарияда клуб үйінің құрылысы 
басталған. Жосалы кенті, ІІІ Интернационал 
және Ақай елді мекеніндегі көшелер 
жөнделуде. Сонымен қатар, халықтың 
әлеуметтік жағынан әлсіз топтары мен 
аз қамтылған көпбалалы отбасыларға 
коммуналдық тұрғын үй қорынан 10 баспана 
сатып алынбақ.

Тәуелсіздік жылдарында Қармақшыдағы 
халық саны өскен. Аудан тұрғындарының 
саны 10 процентке артып, 4,7 мың адамға 
көбейіпті.

Облыс бойынша 30946 мүмкіндігі 
шектеулі адам тіркеуде тұрса, оның 
ішінде ересектер 25485 болса, 18 жасқа 
дейінгі 5461 бала бар. Бұл жалпы халық 
санына шаққанда 3,8 процентті құрайды. 
Жыл басынан бері 7773 қызмет алушыға 
алғашқы, қайта тағайындау секілді 
мемлекеттік қызмет көрсетілген.  Өткен 
жылмен салыстырғанда мұндай қызмет 
алушылар саны 28,6 процентке өскені 
байқалады. 

Тілеукүл Тәңірбергенқызының ай-
туы нша, өңірде мүгедектікке шығу 
дерегі жыл сайын көбейіп келеді. 
Мәселен, өткен жылы 1469 адам алғаш 
рет мүгедектікке өтсе, биыл 1628 
адам. Ересектер арасында қанайналым 
жүйесінің аурулары кө бейген. Одан 
кейінгі орындарды қа терлі ісіктер, көз 
аурулары, жарақаты барлар еншілейді. 
Балалар арасындағы мүгедектіктің  
артқаны мамандарды алаң датуда. 
Мәселен, өткен жылы 443 бала алғаш 
рет мүгедектікке өтсе, биыл 540 балаға 
өскен. Балалар арасында туа бітті ақаулар, 

жүйке жүйесі, тыныс алу, психикалық 
ауытқу аурулары  көбейген. 

Осы кезге дейін медициналық-
әлеуметтік сараптама бөлімдері 
мүгедектік тағайындау үшін ҚР 
Денсаулық сақтау және әлеуметтік 
даму министрінің 2015 жылғы 30 
қаңтардағы №44 бұйрығымен бекітілген 
«Медициналық-әлеуметтік сараптама 
жүргізу қағидаларын» басшылыққа 
алып жұмыс атқарып келеді. Жаңа 
толықтыруларға байланысты өзгерістерді 
Т.Мырзахметова былай деп түсіндірді:

– Бұрын 16 жасқа дейінгі балаларға 
топ тағайындалмайтын еді, яғни бірінші, 
екінші, үшінші топ деген секілді. 
Олар тек мүгедек бала деген санатпен  
жүретін. Енді 7 жастан бастап мүгедектік 
тағайындағанда оның топтарға бөлінуі –
басты ерекшеліктің бірі. Мүгедектердің 
орталықтандырылған деректер базасына 
тіркелген 3058 бала автоматты түрде 
топтарға бөлініп, бекітілді. Олардың 
ақшалары арнайы төлем орталықтары 
арқылы есептеліп жатыр. Әрине,  қанша 

қаражат алатынын біз шешпейміз. 
Бізге денсаулығындағы кінәрат 
бойынша соңғы қорытындыны қойып, 
мүгедектікке шығару құзыреттілігі 
ғана жүктелген. Кейбір ата-аналардың 
қолында баласының мүгедектікке 
шығарылғаны туралы 2022-2030 жылға 
дейін берілген анықтама бар. Енді сол 
анықтамадағы «мүгедек бала» деген 
сөздің жанына бекітілген тобын жазып, 
басқарма басшысының қолы мен мөрі 
қойылады.

Жаңа толықтыруларға сәйкес, 7 
жасқа енді толатын баланың ата-анасы 
жергілікті жердегі емхана арқылы 
қайтадан топ тағайындауға келеді. Бұл 
бұрын 6 жасында мүгедектікке шығып, 
қолында 5 жылға жарайтын анықтамасы 

бар балалар үшін керек. Олар 
емханадағы дәрігерге барып, қайтадан 
қажетті құжаттарды рәсімдеуге кірісуі 
тиіс. Шешімге қанағаттанбаған ата-
аналар емхана берген анықтама  арқылы  
денсаулығы жайында жолдамамен келе 
алады. 

Сондай-ақ, 7-16 жас аралығындағы 
мүгедек балаларға тағайындалған 
жәрдемақы Байқоңыр қаласында 
тұратындарға Ресей Федерациясының 
заңнамасына сәйкес, тағайындалған 
қаржы мүгедек тобын белгілеу үшін 
қайта куәландырудан өткенге дейін 
бұрынғы мөлшерде сақталады. Заң 
қолданысқа енгізілген күннен қосымша 
төлеммен қайта есептеледі.

Жәрдемақыдағы өзгерістер
кімге тиесілі?

Бақыт Дүйсенұлы алдымен 
Титов шағын ауданы «Аль-Асад» 
сауда орталығындағы әлеуметтік 
бұрышты, жаңадан ашылған әлеу-
меттік дүкеннің жұмысын көрді. 
Аталған нысанда әлеуметтік маңызы 
бар азық-түлік өнімдері қойылған. 
Тұрғындар шағын аудан жанынан 
ашылған әлеуметтік дүкендегі 
бағалардың қолжетімділігін айтып, 
ризашылығын білдірді. 

Нан бағасын тұрақты деңгейде 
ұстап тұру – маңызды міндет. Бұл 
ретте өткен аптада облыс әкімі 
Гүлшара Әбдіқалықова азық-түлік 
қорына қатысты жиында қала, аудан 
әкімдеріне нан бағасын белгіленген 
шектен асырмау туралы тапсырма 
берген-ді. Осыған сәйкес салалық 
орынбасар «Байқоңыр» ӘКК» АҚ-
мен келісім-шарт негізінде жұмыс 
істеп жатқан наубайхананың 
жұмысымен танысты. Мұнда күніне 
15 мыңнан аса бөлке нан шығарылып, 
облыс орталығындағы дүкендерге 
таратылады. Әлеуметтік дүкендерде 
нанның бағасы 55 теңгеден сатылуда. 

Айта кетейік, бағаның негізсіз 
өсуіне жол бермеу үшін облыстың 
тұрақтандыру қорынан тауарлық 
интервенциялар жүр гізу, сондай-
ақ айналым схема бойын ша 
бағаны тұрақтандыру механизмі 
аясында заем беру арқылы шаралар 
қабылдануда.

Тұрақтандыру қорының 
өнімдері мен айналым схемасы бо-
йынша қамтамасыз етілетін өнім-
дер «Байқоңыр» ӘКК» АҚ-ға қарас-
ты 34 әлеуметтік дүкенде және 
Қызылорда қаласында орналасқан 17 
ірі супермаркеттегі келісім бойынша 
ашыл ған әлеуметтік бұрыштарда 
сатылуда. 

Бақыт Жаханов «Мирас» сауда 
үйінің жанындағы қоймада болып, 
ондағы төмен бағада сатылып 
жатқан азық-түлік өнімдерімен де 

танысты. Облыс әкімінің орынбасары 
сатушыларға бағадан бөлек, сапаға да 
мән беру керектігін ескертті. 

– Облыс әкімінің тапсырмасына 
сәйкес, «Байқоңыр» әлеуметтік-кә -
сіп керлік корпорациясымен ке-
лісім-шартқа отырған, заем алған 
кәсіпкерлердің атқарып жатқан 
жұмыстарымен танысып жатырмыз. 
Қазір барлық жерде баға қымбаттауы 
сезілуде. Бірақ қабылданған ше-
шімдердің арқасында ұн, жуа, сәбіз, 
қырыққабат, басқа да әлеуметтік 
маңызы бар өнімдердің бағасын 
ұстап тұру үшін Үкіметтен қаржы 
бөлінді. Жаңа наубайханалардың 
біріндегі жұмыстармен таныстық. 
Қалыптасқан жағдайға байланысты 
облыс әкімдігі қажетті шараларды 
қабылдады. Азық-түлік өнімдерінің 
бағалары аймақ басшысының тікелей 
бақылауында, – деді Б.Жаханов. 

Мұнан соң, ескі базар маңындағы 
әлеуметтік және ет дүкендерінің 
жұмысы сараланды. «Байқоңыр» 
ӘКК» арқылы келісім-шартқа отыр-
ған ет дүкенінде өнімдер базар баға-
сынан біршама төмен сатылуда. Бір 
ерекшелігі, сатып алушыларға ет 
өнім дерін алуда шектеу қойылмаған. 
Білім беру, мектепке дейінгі меке-
мелер қажетті көлемде алып жатыр. 

Айта кетейік, бүгінде 
тұрақтандыру қорында 205 млн 
теңгенің 1184 тонна өнімі бар. Мұнан 
бөлек, 624 тонна өнім сатып алу 
бойынша келісім-шарт жасалды. 
Мемлекеттік сатып алу тәсілімен 
және тауарлық биржа арқылы 1800 
тонна өнім сатып алу бойынша 
хабарландыру орналастырылды. Ал 
айналым схемасы бойынша заем 
алған кәсіпкерлік субъектілерімен 
3540 тонна өніммен қамтамасыз ету 
жөнінде келісім-шарт жасалды.

Облыс әкімінің
баспасөз қызметі

Sb
Айсәуле ҚАРАПАЕВА,
«Сыр бойы»

Жуырда Сенат депутаттары «Қазақстан Республикасының кейбір 
заңнамалық актілеріне азаматтардың жекелеген санаттарын әлеуметтік 
қорғау мәселелері бойынша өзгерістер мен толықтырулар енгізу туралы» 
заңды екінші оқылымда мақұлдап, қол қойды. Бүгінде заң қолданысқа 
еніп, бірқатар мекемелер өз жұмысын бастап та кетті. Әлеуметтік 
қамсыздандыру жүйесіндегі өзгерістер туралы біз Еңбек, әлеуметтік 
қорғау және көші-қон комитетінің облыстағы департамент басшысының 
медициналық-әлеуметтік сараптама мәселелері  жөніндегі орынбасары 
Тілеукүл Мырзахметовамен сөйлескен едік. Оның айтуынша, өзгерістерге 
сай мүгедектігі бар адамдар немесе мүмкіндігі шектеулі баласы бар ата-
аналар қайта құжат әзірлеп, табан тоздырудың қажеті жоқ.

Баға белгіленген 
шектен аспауы керек

Халықтың күнделікті қолданысындағы 19 түрлі азық-түлік 
тауарының бағасы белгіленген шектен аспауы қажет. Өңірдегі 
азық-түлік қорын саралау, әлеуметтік дүкендердегі өнімдердің 
жеткілікті болуы сынды негізгі мәселелер бойынша облыс әкімінің 
салалық орынбасары Бақыт Жаханов әлеуметтік дүкендерді аралап, 
азық-түлік бағасын бағамдады, әлеуметтік маңызы бар 19 тауардың 
қамтылуын тексерді.

– Өңіріміздегі ақын қыздардың көш-
басында тұрған Қатира Сыздыққызы – 
өзінің өміршең шығармаларымен Сыр 
елінің рухани-мәдени өміріне зор үлес 
қосып, туған жердің атын алысқа та-
нытқан талант иесі. Ақынның «Аңсаған 
менің әнімсің», «Ақ гүлдер» аталатын жыр 
жинақтары мен ән мәтіндері өлеңсүйер 
қауымның сүйікті шығармаларына 
айналды. Сондай-ақ, ақын өлеңдері 
орыс тіліндегі жинақтарда жарық көріп, 
өзінің де аударма ісімен айналысқаны 
баршаға мәлім. Қазақтың аяулы ақын 
қызын мерейлі мерекесімен құттықтап, 
осы тойға Қазақстан Жазушылар 
одағының төрағасы Ұлықбек Оразбайұлы 
Есдәулеттің өзі бастап, халқымызға 
танымал өнер өкілдерінің ат басын бұрып 
келуі де Қатира апайдың поэзиядағы 
өзіндік орнын танытса керек. Құрметті 
Қатира Сыздыққызы, өзімнің атымнан 
және Сыр елінің жырсүйер жұртшылығы 
атынан сізді бүгінгі мерейлі жасыңызбен 
шын жүректен құттықтаймын. Сізге 
зор денсаулық, шығармашылық табыс 
тілеймін. Біз сізді, шығармашылығыңызды 
әрқашан биік бағалаймыз, – деді облыс 
әкімі.

Аймақ басшысы ақынға облыстың ең 
жоғары марапаты – Қызылорда облысы-
ның «Құрмет грамотасын» тапсырып, 
дәстүрге сай сый-сияпат көрсетті. Мұнан 
соң кеш қонақтары «Жастар» театры 

артистері орындаған ақынның өлеңдеріне 
құрылған сахналандырылған қойылымды 
тамашалады.

Кеш барысында Алматыдан арнайы 
келген ақынның қаламдастары да лебізін 
білдірді. ҚР Мемлекеттік сыйлығының 
иегері, Қазақстан Жазушылар одағының 
төрағасы, ақын Ұлықбек Есдәулет 
одақтың атынан құттықтау тапсырып, 
сый-сияпат көрсетті. Сонымен қатар, 
аймақ басшысына қаламгерлер қауымына 
қолдау көрсеткені үшін алғыс білдірді.

Сондай-ақ, Ұлықбек Есдәулет аймақ 
қаламгерлерін Қазақстан Жазушылар 
одағына мүшелікке қабылдап, куәліктерін 
салтанатты түрде табыстады.

Халықаралық «Алаш» әдеби 
сыйлығының иегері Шәмшия Жұбатова, 
Қазақстан Жазушылар одағының мүшесі 
Серік Байхонов, Қазақстан Жазушылар 
одағы облыстық филиалы төрағасы 
Қаршыға Есімсейітова, белгілі сатирик 
Көпен Әмірбек құттықтау сөз сөйлеп, 
мерейтой иесінің шығармашылығына 
тоқталды. Сондай-ақ, қазақтың белгілі 
ақын қыздары Ақұштап Бақтыгереева мен 
Күләш Ахметованың арнайы жолдаған 
құттықтау өлеңдері оқылды.

Мұнан соң ҚР Жазушылар одағының 
мүшесі, белгілі қаламгер Ғазиза Әбілда 
бастаған ақын сіңлілері мерейтой иесінің 
өлеңдерін оқыды. Кеш барысында Қатира 
Жәленованың сөзіне жазылған әндер 
орындалды.

Қазақстан Президенті атаған маңызды 
міндеттердің тағы бірі – мемлекеттердегі 
қала халқы санының артуы. Біріккен 
Ұлттар Ұйымының болжамы бойынша 
2050 жылға қарай жер бетіндегі қала 
халқының үлесі 68 пайызға жетеді екен. 
Яғни,  қалалық жерде көрсетілетін 
қызметтің сапасын арттыру қажет.

– Жаһандық індет мұндай қызметті 
қашықтан жүргізуге болатынын көрсетті. 
Қазақстанда ақылды қала жүйесі 
енгізіліп, бірқатар жоба табысты жүзеге 
асырылуда. Соның арқасында жол-
көлік оқиғалары мен апат салдарынан 
болатын өлім-жітім 60 пайызға азайды. 
Қоғамдық орындарда жасалған қылмыс 
саны 70 пайызға кеміді. Ал, салық 
түсімі бірнеше есе артты. Қазақстан 
Цифрландыру жөніндегі ұлттық жобаны 
қабылдады. Бұл жоба қалаларды басқару 
ісіне озық технология енгізуді көздейді. 

Ақылды қала жобалары аясында ІТ 
ком паниялардың ынтымақтастығын 
күшейте түсуіміз керек, – деді Қазақстан 
Президенті.

Сонымен қатар Мемлекет басшысы 
инновациялар мен стартаптарды 
дамытуға қолайлы жағдай жасау қажет 
екенін атап өтті.

– Сіздерді Түркі ұйымының заманауи 
технопарктер орталығын құру мәселесін 
зерделеуге шақырамын. Сондай-
ақ, келесі жылы IT саласында еңбек 
етіп жүрген жастарымыздың  арнайы 
форумын өткізуді ұсынамын. Оны «As-
tana Hub» халықаралық IT-стартаптар 
технопаркінде ұйымдастыруға болады. 
Қазір онда 560-тан астам компания 
жұмыс істеп жатыр. Оның 55-і шетелдік 
компания. Стартаптар соңғы 2,5 жылда 
375 миллион доллардан астам пайда 
тапты. Сондай-ақ, 132 миллион долларға 
жуық инвестиция әкелді. Жалпы, «As-

tana Hub» технопаркінде жеңілдетілген 
визалық режим бар. Ал, онда жұмыс 
істейтін компаниялар салықтан боса-
тылады, – деді Қасым-Жомарт Тоқаев.

Жиын барысында Қазақстан 
Президенті қазақ халқы үшін аса 
маңызды мәселеге тоқталды. Қиын-
қыстау замандарда қазаққа құшағын 
жайған түрік халқына алғыс айтып, 
осы елдің мемлекет қайраткері Аднан 
Мендерестің рухына тағзым етті.

– Мен бүгін тағы бір өте маңызды 
тарихи оқиға туралы атап өткім келеді. 
Бұл өткен ғасырдың ортасында тағдыр 
тәлкегімен тау асып, тас басып, арып-
ашып Анадолы жеріне келген мыңдаған 
қазақ отбасын өз бауырым деп құшақ 
жайып қарсы алған Аднан Мендерес 
жөнінде болып отыр. Ол – өткен ғасыр-
дың елуінші-алпысыншы жылдары, он 
жыл бойы Түркия Республикасының 
Премьер-министрі болған көрнекті 

мемлекет және қоғам қайраткері. 
Қазақтардың осында орнығуына, кәсіп 
істеп, тамыр жаюына көп жағдай жасаған 
бірден-бір тұлға болғаны ақиқат. Осы 
маңызды жиын өтіп жатқан Демократия 
және бостандық аралының да Аднан 
Мендерестің тағдырына тікелей қатысы 
бар. Мен Қазақстан Республикасының 
Президенті ретінде қазақ халқының 
атынан Аднан Мендерестің рухына 
тағзым етіп, құшағы кең барша түрік 
халқына шынайы алғысымды айтамын, – 
деді Мемлекет басшысы.

Сөз соңында Қазақстан Президенті 
осы басқосудың маңызы айрықша 
екенін айта келіп, Ұйымға мүше елдер 
татулықтың жаңа кезеңіне қадам 
басқанын атап өтті. Қасым-Жомарт 
Тоқаев осында қабылданған аса маңызды 
шешімдер мен тың бастамалар тұтас 
түркі әлемінің бауырластығын нығайта 
түсетініне сенім білдірді.

ТҮРКІ ЖҰРТЫН ОРТАҚ МҮДДЕ БІРІКТІРЕДІ

Сезімнің нәзік 
сырлары

Тәуелсіздіктің 
30 жылында жеткен 
барлық табысымыз 
бен жетістігіміздің 
үлесінде жетекші партия 
«Nur Otan»-ның дара 
орны бар. Партияның 
негізгі ұстанымы ел 
ішіндегі татулық пен 
тұрақтылықтың алтын 
баспалдағына айналды.

Гүлшара 
ӘБДІҚАЛЫҚОВА,
«Nur Otan» партиясы 
Қызылорда облыстық 
филиалының төрағасы,
Қызылорда облысының 
әкімі

Тұңғыш Президент – Елбасы 
Нұрсұлтан Назарбаевтың бас
тауы мен мемлекетіміз аз уақыт 
ішінде сыртқы саясатта сара жол 
салып, әлемдік беделге ие болды. 
Ең әуелі елге зардабын тигізген 
ядролық қаруды жо йып, өзге 
мемлекеттерге үлгі көр сеттік. 
Ата жұртымыз Арқа төрінен 
Еуразия жүрегі аталған ел ор
дамызды салдық. Алысжақын 
шетелдермен тереземіз теңесті. 
Саяси бағытымыз айқындалды. 
Еліміздегі сан ұлттың өкілі тұ
рақтылық пен татулықты ту етті. 
Ауыл шаруашылығының тех
но логиялық жетістіктері артты, 
өндіріс өркендеді, орта және 
шағын кәсіпкерлік жанданды, әр 
ауыл тәуелсіздіктің шапағатын 
сезінді.

Осы сындарлы жолда Елбасы 
жетекшілік ететін «Nur Otan» 
партиясы отандық көшбасшы 
ғана емес, жаһандық деңгейде 
де бағытбағдары айқын партия 
екенін дәлелдеді. Партия алғаш
қы құрылған күнінен тың бас
тамалар көтеріп, жауапты шешім
дер қабылдауға ұйытқы болды, 
елмен біте қайнасып, халықтың 
мүддесін жеткізіп жүрген нағыз 
халықтық партия екенін танытты.

Баршаға мәлім, Елбасының 
қо ғам дық келісім мен жал пы
ұлт тық бір  ліктің қазақстан дық 
үл гісінде көз  делген қа   ғи  даттар 
бү гінде әрбір қазақ стан дық тың 
өмір салтымен ас тасып, жа  сам 
паздық пен жаң ғырудың жо
лына ай налды. Қоғам өмі рімен 
сабақтасқан бұл қағи дат тар тұ
рақтылықтың сенімді жолы мен 
қоғамдық келісімнің берік ір
гетасын қалап, орнықты дамудың 
ке пілі болып отыр.

Жыл басында елімізде өткен 
үлкен саяси науқаннан кейін «Nur 
Otan» пар тиясы халық алдында 
берген уәде лерін тұ рақты түрде 
орындаудың ке шенді қадамдарын 
іске асыра бастады. «Өзгерістер 
жолы: әр азаматқа лайықты өмір» 
деп аталатын сайлауалды бағ дар
ламаны жүзеге асыруға бағыт
талған Жол картасындағы 2025 
жылға дейінгі межеленген мін
деттердің жыл сайын орындалу 
барысын қатаң қадағалауды 
қолға алды.

«Nur Otan» партиясының 
Сайлау алды бағдарламасын іс ке 
асыру жө ніндегі респуб ликалық 
Жол кар тасымен са бақтас өңір
дегі 1 об лыстық, 1 қалалық және 
7 аудандық Жол кар тасын іске 
асыру пар тия филиал дарының 
ал дын да ең бірінші кезекте тұр. 
Пар тия фи лиалдары жанынан 
Сай лауалды мін деттерді іске 
асы руға бақылауды қам  тамасыз 
ететін 12 об лыстық және 73 ау
дандық, қалалық қоғамдық ке ңес 
құрылды.

«Бір басшыға мың қос
шы» дей ді халқымыз, партия
ның айқын мін дет терін анық 
түсінген мәслихат тарда ғы фрак
цияның барлық мүшесі Жол кар
тасындағы ісшара лар дың тиімді 
жә не сапалы жү зеге асырылуына 
ықпал жа сап келеді. Осы ретте 
жыл басынан бері Саяси кеңес 
бю ролары мен мәсли хат тар
дағы фракциялардың, қоғам
дық кеңестердің отырыстары 
өтіп, салынып жатқан нысан
дарға Партиялық бақы лау ко 
миссиялары мен Қоғам дық ке
ңес мүшелерінің қаты суымен 
тұ рақты түрде мони торинг жұ
мыс тары жүр гізіліп отыр. Нәти
жесінде, тұрғын  дар  дың өмір сү ру 
сапасы ның жақсаруына әсер ете
тін көптеген күрделі мәселе ше
шімін тапты.

Сандарды сөйлетер болсақ, 
об лыс тық және Қызылорда қа
ласы мен аудандар бойынша Жол 
карталарында 2021 жыл ға 717 іс
шара жоспарлан ған. Осы жылдың 
10 айының қо рытын дысымен 
олардың 465і орындалды, 252 іс
шара орын далу үстінде.

Сайлауалды бағдарламада 
негізгі басымдық денсаулық 
сақтау, білім беру, тұрғын үй
мен қамту, елді мекен дерді газ
дандыру, ауызсу, жол секілді 
инфрақұрылымдық жобалар 
мен баға ны тұрақтандыру ша ра
ларына бе ріл ді. Мәселен, ал дағы 
5 жылда өңір дегі 19 елді мекенді 
газдандыруды жос  парласақ, 
бүгінде Жосалы және Жа ла ғаш 

кенттері мен Шиелі ауданы
ның Н.Бекежанов ауылы табиғи 
газға қосылып, 33 мыңнан астам 
тұрғын «кө гілдір отынның» 
игілігін көріп отыр. Жыл соңына 
дейін Жол картасы аясында 
Қазалы қаласы мен Шиелі ау да
н ының Қодаманов ауылдарының 
11173 тұрғыны толықтай 
табиғи газға қосылып, облыс 
тұрғындарының газ тұ тыну үлесі 
67,4 пайызға жететін болады.

Ал шалғай жатқан Арал 
ауданында ғы Аққұлақ, Қазалы 
ауданындағы Жан қожа батыр, 
Майдакөл ауылдарына ауызсу 
жүйелері жүргізіліп, жергілікті 
тұрғындарға таза ауызсу жет
кізілсе, ірі жобалардың бірі – 
Байқоңыр қала сын сумен жаб
дықтау және су бұру жүйелерін 
жаңғырту жұмыстары бас тал ды. 
Бұл күрделі жұмыстар 2021
2025 жылдар аралығында іске 
асырылып, қаланың 40 мыңға 
жуық тұрғыны таза ауызсумен 
қамтылатын болады.

Сайлауалды бағдарламаға 
сәйкес, жолдардың сапасына да 
айрықша көңіл бөлініп отыр. 
164,3 шақырым жолға күр делі 
және орташа жөндеу жұмыстары 
жүргізіліп, 32,7 шақырым жол 
қайта жаңартылды. Облыстық 
маңызы бар «ЖалағашЖоса
лы» автожолының ал ғашқы 
ша қырымдарына асфальт төсе
ліп, 4 жерден өткел салынды. 
Сонымен бірге Қызылорда қа
ласы Сырдария өзенінің сол 
жағалауындағы бас көше жо
лының «Батыс ЕуропаБатыс 
Қы тай» автотрассасымен жа
насатын тұ сында жолайрығы ның 
құрылысы жүр гізіліп жа тыр.

Бұдан бөлек, жолаушы кө
лігі ин ф ра құрылымын дамыту 
мақсатында «Қор қыт Ата» ха
лықаралық әуежайы ның жо
лаушылар терминалын ке ңей
ту әрі қайта құру жоба сын іске 
асыру жоспарда бар. Қазір жо
басметалық құжат тамасы жа
сақталып, мемле кеттік сарап та
маның оң қорытындысын алды.

Сондайақ жеке инвестор 
«Болат Өтемұратов қорының» 
ұсынысы бо йынша өз қаражаты 
есебінен жаңа тер миналды са
лу бойынша келісімге келіп, 
меморандумға қол қойдық. Осы 
жылдың желтоқсан айынан 
бастап аптасына бір мәрте 
Nordwind Airlines (Северный 
ветер) әуе компаниясы «Санкт
Петербор – Қызылорда – Санкт
Петербор» халықаралық рейсін 
жүзеге асыратын болады.

Сонымен бірге жуырда Қа
зақстан Үкіметі тарапынан 
«Қаз автожол» Ұлт тық ком па
ниясы Еуропа қайта құру және 
даму банкімен құны 240 мил
лион доллар тұратын «Жез қаз
ғанҚы зылорда» автомобиль 
жо лының жаңа жо басына қол 
қойды. Компания бұл қаржыны 
Қызылорда мен Жезқазған ара
сындағы ұзындығы 204 ша
қы рым дық ескі жолды күр
де лі жөндеуге, сондайақ 
Қы  зыл  ордадағы ұзындығы 14,8 
шақы  рымдық айналма жол дың 
құры лысына бөлмек. Жол ды салу 
ба ғыты Қызылорда об лысы ау
мағынан басталады.

Бүгінде Сыр елі аграрлық 
аймақтан аграрлыиндустриялы 
өлкеге айналды. Қазіргідей күр
делі жағдайда біз эко но миканың 
тиімділігін арттырып, кә сіпкерлік 
саласын дамыту, азықтү лік 
өнімдерін сақтау қоймаларының 
жұ мысын ретке келтіру 
бағытында көптеген жұ мысты 
қолға алдық. Осы мақсатта шағын 
кәсіпкерлердің 1411 жобасына 

6,8 млрд тең ге көлемінде ша
ғын несие бе ріліп, мемлекеттік 
бағ дар ла малар аясында 26 млрд 
тең гені құрайтын 2106 жоба 
іске асырылды. Атап айтсақ, 
Жа ңа қорған ауданында «Қуат 
әк» ЖШСның «Әк зауытының 
мо дернизациясы» жобасы, 
ас тұзын өндіруде «Аралтұз» 
АҚда «Үшінші испан цехы» 
орнатылды, Қызылорда қала
сында 2000 тонналық қойма 
және көкөніс сақтау орны бар 
көтерме тарату орталығы, Жа
лағаш, Сырдария, Шиелі, Қар
мақшы аудандарында қара кү
рішті ақтау және жем шығару 
цехтары, со нымен қатар ұн 
зауыты, шұжық өндіру, попкорн 
шығару, автокөлік бам пер лерін, 
құрылыс материалдарын (те мір
бетон, қабырғалы блоктар, декор
лық кірпіш, 3Д панель, кафель 
клейі) шы ғаратын көп теген цех 
қо сылды.

Биыл Қызылорда қаласында 
құны 42,1 млрд теңгені құ райтын 
ірі жоба – табақ шы ны өндіру және 
қайта өңдеу зауытын іске қосу 
жос парда бар. Бұл өз кезегінде 
азамат тарды жұмыспен қамтуға 
сеп тігін тигізетін болады. Оған 
қоса, шыны зауытының жа нында 
ульт ра жұқа шыны, автокөлікке 
арналған әйнек пен айна, шыны 
талшықтары, шыны ыдыстар 
мен кәдесыйлар секілді 8 ілеспе 
өндіріс ашылып, нәтижесінде 
200ден астам жұмыс орны құ
рылатын болады.

Бүгінде Тұрақтандыру қо
ры ның өнім дері мен айналым 
жүйесі бойын ша қамтамасыз 
етілетін өнімдер «Бай қоңыр» 
ӘКК» АҚға қарасты 34 әлеу
меттік дүкенде және қосымша 
Қы зылорда қаласында орна лас
қан 5 ірі су пермаркетте келісім 
бойынша ашыл ған әлеуметтік 
бұрыштарда сатылып жатыр.

Ал әлеуметтік дүкендердің 
желісін кеңейту мақсатында 
биыл 10 әлеуметтік дүкеннің 
құрылысы жүргізіліп, оның 
ішінде 6 дүкен ашылды. Одан 
бөлек, қыркүйек айынан бастап 
аймақ тұр ғындарын қолжетімді 
азықтүлік та уар  ларымен қам
тамасыз ету үшін 35 рет жәр
меңке ұйымдастырылды.

Биылғы өзекті мәселенің 
бірі – та биғи құрғақшылық жағ
дайынан шығу. Суды үнем
деудің жолдарын қарас тырып, 
шаруаларға кезектілікпен су 
беру мәселесін ретке келтірдік. 
Бұл ретте ауыл шаруашылығы 
саласын әр та раптандыру бағы
тында 87 гектар жерге жаңбыр
латып суару әдісімен жү гері, 100 
гектар жерге қызанақ да қылы, 25 
гектар жерге алма егілді.

Асылтұқымды мал басын 
көбейту мақсатында да 585 бас 
асылтұқымды мүйізді ірі қара 
жеткізілді.

Сондайақ 2021 жылы «Сы
баға» бағдарламасы аясында 
об лысқа 1000 бас шетелдік 
мүйізді ірі қара, 27 мың 500 бас 
қой малын сатып алу жоспары 
бекітілген. Бүгінде 5 шар уа
шылық 425 бас мүйізді ірі 
қара малын шетелден сатып 
әкелсе (42,5%), тағы да 3 шар
уа шылықтың 151 бас шет елдік 
мал алуға берген тап сы рыстары 
қаржы институттарында са  рап
тамадан өтіп, қаржыландыру 
жұ  мыс тары жүргізілуде. Мұны
мен бірге, 4 шаруашылық 2644 
бас қой малының ана лықтарын 
сатып алды. 11 ша руашылықтың 
638 бас қой са тып алу үшін несие 
рәсімдеу құжаттары «Аграрлық 
несие кор порациясы» АҚның 
сарап тамасына берілді.

Өңірдің экологиялық жағда
йын жақсарту мақсатында «Жа
сыл Қазақ стан» ұлттық жо
басына 237 су шаруа шы лығы 
жобасын іске асыру бо йынша 
ұсыныстар енгізілді. Жо ба ая
сында 2025 жылға де йін Қы
зылорда облысының аума ғында 
21 каналды қайта құру, сондай
ақ 30 каналды цифр ландыру бо
йынша жұмыстар жүргізілді.

Бүгінде «Қызылорда» және 
«Әйтек» су тораптарын қайта 
құру бойынша жұмыстар, ком
муналдық меншіктегі 192 су 
шаруашылығы нысандарын та
залау және жөндеу жұмыстары 
кезеңкезеңімен жүргізілетін бо
лады.

Облыста 251 гектар жер
ге тамшы латып және жаң
быр     латып суару тех но логия
сы қол да нылады, 2025 жыл ға 
дейін ылғал үнемдеу техно ло
гия ларын қолдануды 45 мың 
гектарға дейін ұл ғайту жоспар
ланып отыр. Оның ішінде 2022 
жылы 10 мың гектарға жаң быр
латқыш қондырғының көме гімен 
жо ңышқа егу, 3 мың гек тарға 
тамшылатып суару әді сімен қы
занақ және 100 гек  тарға көк өніс
тердің басқа түрлерін себу жоба
ларын іске асыру жос парлары 
бар.

Қыс айларында келіп түскен 

артық су көлемін жинақ тап, 
оны көктем мен жаз айла рын
да төменгі ағысқа жіберу мақ
са тында Президент Жолда уы на 
сәйкес, көлемі 775 млн тек ше 
метр болатын Қараөзек ағысында 
су қой масын салу көзделді. 
Сондайақ бүгінде қи рау қаупі 
төніп тұрған «Көк арал» бө гетін 
қалпына кел тіру жұмыстарын 
бас тауды жос парлап отырмыз. 
Осы жұ мыстарды жүргізу нәти
жесінде бөгет күшейтіледі, су 
айналымы қалпына кел тіріледі, 
судың тұз дану деңгейі тө
мендейді, Кіші Арал теңізіндегі 
балық қоры артады.

Әртараптандыру бағытын 
дамыту арқылы суды үнемдеу 
жолының тиім ділігін табуға 
болады. Әсіресе, суды көп қа жет 
ететін күріш көлемі өт кен жылдан 
6 мың гектарға азай тылды. Оның 
орнына әр тараптандыру бағы
тын дағы да қылдардың егіс 
көлемдері 9,8 мың гектарға дейін 
жетті.

Биыл жалпы егіс көлемі 5 
жылда 6,9 мың гектарға ұл
ғайып, әртараптандыру бағы тын
да малазықтық дақылдар 6,3 мың 
гектарға, картоп, көк өніс, бақ ша 
дақылдары 1,7 мың гектарға, ал 
кү ріштен басқа дәнді дақылдар 
көлемі 6,4 мың гектарға көбейді.

Бұл ретте инновациялық 
тех  ноло гияларды пайдаланып, 
егін егудің жа ңа әдістеріне кө
шіп келе жатқан озат шаруа 
қожалықтарының тәжірибелері 
өзге әріптестеріне үлгі болуда. 
Мә селен, Қызылорда қаласында 
биыл «Golden Bridge» ЖШС 175 
гектар алаңда күрішті кө шет 
әдісімен себу бойынша пилоттық 
жобаны іске асы руды бастады, 
осының есебінен суды үнемдеуге 
және күріштің шығымдылығын 
арттыруға қол жет кі зіледі деп 
күтілуде.

Келесі жылдан бастап Шиелі 
ау данында 10 мың гек тар жерге 
тамшы латып және жаңбырлатып 
суаруды енгізу бойынша жобаны 
іске асыру жоспарланды.

Шаруашылықтардың тың 
тәжіри бе сін әрі қарай кеңейтіп, 
өңір диқандары арасында тара ту 

жұмыстары да жүр гізіліп жатыр.
Мемлекет басшысының 

Жол дауын да білім беру саласы 
бойынша ең өткір мәселе 
орын тапшылығы екенін атап 
өткені белгілі. Нақты қадамдар 
жасалмаса, 2025 жылға қарай 
мек тептердегі орын тапшылығы 
1 мил лионға жетуі мүмкін еке
нін ескертті. Соған сәйкес, 
алдағы 5 жылда елі міз бойынша 
1000 мектептің бой кө теруін 
тапсырды. Сайлауалды бағдар
лама халықтың сұранысына 
сай, олар дың ұсыныспікірлері 
негізінде әзір ленгендіктен, Жол 
картасында бұл жұмыстарды әр 
жылдарға бөліп, кезеңке зеңімен 
шешу жоспарланған.

Бүгінде аймақта Арал ауда
нындағы Сексеуіл кентінде 300 
орындық 1 мек теп пен Қы зылорда 
қаласында 300 және 100 орындық 
2 жекеменшік мек теп ашылса, 
Жаңақорған ау данында 1000 
балаға шақталған 4 жекеменшік 
мектеп пай да лануға берілді. Жыл 
соңына дейін облыс бойынша 900 
орын дық 2 мектеп іске қосыл мақ. 
Облыс орталығында 320 және 
120 орындық 2 балабақша, Арал 
және Сырдария аудан дарында 40 
орындық балабақша салынып, 
жұ мысын бастады. Қазір 16 
жастағы балалардың мектепке 
дейінгі тәрбие және оқытумен 
қамтылу жоспары 79 пайыз болса, 
орындалуы 85,5 пайызды құрап 
отыр. Инк люзивті білім беруге 
жағдай жасау үшін мектептер 33 
инк люзивті кабинетпен жабдық
талды және арнайы мамандар 
бөлініп, қамтылу 72,3%ды құ
рады.

Тұңғыш ПрезидентЕлбасы 
Нұр сұлтан Назарбаевтың «Пре
зи дент тің 5 әлеуметтік бас та
масы» ая сында Сыр өңі рінде 
С.Ысқақов атын дағы Құ рылыс 
және бизнес колледжі мен 
М.Ықсанов атындағы поли тех
никалық колледждің 414 сту
денті үшін жаңа жатақхана пай

далануға берілді. Жыл со ңына 
дейін «Болашақ» универ ситетінің 
444 орын дық жаңа, заманауи 
жатақханасы сту дент терге 
табысталады.

Халықтың денсаулығы өңір
дің өсіпөркендеуіне тікелей 
байланысты. Ал денсаулық
тың салауатты өмір сал тын ұс
танумен ұштасатыны сөзсіз. Өз 
кезегінде партияның сайлау алды 
бағдарламасын іске асыру үшін 
бе кітілген Жол картасында да 
спортты дамытуға басымдық 
берілген. Осы мақсатта бұқа
ралық спорт түрлерін дамыту, 
денешынықтыру және спорт 
пен айналысатын тұрғын дар 
дың үлесін 35%ға дейін жет  кізу 
мақ сатында 1 жүзу бас  сейні, 
8 стритбол алаңы пай  да  лануға 
беріліп, 1 ста дион күрделі жөн
деуден өтті. Жа лағаш, Қармақшы 
аудары ның орта лықтарында, 
Арал ау  данының Қамыстыбас, 
Аман  өткел жә не Қазалы ауда
нының Пірімов ауыл дарында 
атал ған елді мекендердің 42 
мыңға жу ық тұрғыны үшін спорт 
ке шендерінің құрылысы жүргі
зіліп жатыр. Қызылорда қала
сында бала ларға арналған 10 
ойын алаңы салынып, 22 алаңға 
жөндеу жұмыстары жүргізілді.

Жасалған жұмыстардың 
нә  тиже сінде өңірден шыққан 
чем пиондар саны да аз емес. 
Мәселен, Токио Олим пиадасы
нан қола медаль алып, жеңіспен 
орал ған боксшы Қамшыбек 
Қоң қабаевтың жетістігі көпте
ген жас спортшыға үлгі болып, 
жеткіншектерді спортқа жігер
лендірді.

Тұрғындарды толғандыра
тын ең өзекті мәселе – баспана 
мәселесі. Бұл мақсатта 502,4 
мың шаршы метр тұрғын үй 
пайдалануға берілді (биылға 
жоспар 644,7 мың шаршы метр). 
Мәселен, Қызылорда қаласында 
550 пәтерлі 11 және Шиелі 
ауданында 25 үйге азаматтар 
қоныстанды. Сондайақ облыс 
орталығында көпбалалы отба
сыларға 33 пәтер және Жаңа
қорған ауданында 18 пәтерлі 
1 тұрғын үй сатып алынды. 

Жоспарланған игілікті істер жыл 
соңына дейін өз жалғасын та
уып, 1000нан астам тұрғын бас
панамен қамтылатын бо ла ды.

Жол карталарында тарих пен 
мә дениетті дамыту мәселесі де 
қамтылған. Сыр өңірі тарихи 
ескерткіштерге бай өлке бол
ған дықтан, облыстағы 100 кие
лі, тарихимәдени нысанға 
олар ды сақтау мен жаңғырту 
мақ сатында QRкод орнату 
жұ мыстары жоспарланған бо
латын. Соның 20сына QRкод 
тақ тайшалары орнатылды. 3 
ны санға ар хеологиялық зерт
теулер жүргізіліп, тарихи 
орындарға 400ден астам адам
ның қатысуымен 41 экспедиция 
ұйымдастырылды. Тарихимә
дени мұ  ра ларымызды сақтау 
мақсатында ежел  гі Бәбіш мола 
және ортағасырлық Жанкент, 
Сығанақ қалашықтарына қазба 
жұмыстары жалғасуда.

Ел Тәуелсіздігінің 30 жыл
дығы аясында елдік мүд дені 
айтысқа арқау еткен рес пуб
ликалық «Тұғыры биік Тә уел
сіздік» тақырыбында ақын дар 
айтысы өткізілді. Соны мен 
бірге Сыр сүлейі Кете Жүсіп 
Ешниязұлының 150 жыл ды
ғы  на арналып өткен «Жыр 
лан сын, Тә уелсіздік жыр бұ
лағы» атты жыршыжы раулар 
байқауы жыраулық дәстүрді 
бойына сіңірген та лантты жыр 
жау һарларының өсіп келе жат
қанын, рухани сабақ тас тық тың 
жалғастығы бар екенін дә лелдеді.

Ерекше айтуға тиіспіз, өнер 
зерттеушілері Мардан Бай діл
даев, Ал ма Құнанбаева, Алмас 
Алматовтың тынымсыз еңбе
гінің арқасында Сыр бойында 
мақамсаздық ерекшеліктеріне 
қарай төрт жыраулық мектеп 
– Нұр туған, Жиенбай, Нартай, 
Сәрсенбай жырау мектептері 
қалыптасып, дәстүрлі өнердің 
өрісі кеңіп, қанаты қатайды.

Өңірдегі «Жыр мұра» жо
басы ая сында ашылған жыр
терме, қобыз сынды 50ден аса 
үйірмеде 500ден аса шәкірт 
дәріс алады. Үйірмелерден шық
қан өнерпаздар республи ка
лық, халықаралық деңгейдегі 
жыр дода ларында жүлделі 
орын дарды иеле ну   мен қатар, 
дәс түрлі өнер маман дық тары 
бойынша арнаулы, жоғары оқу 
орындарында оқиды. Биыл да 
Қорқыт ата атын дағы Қы зыл
орда уни вер ситеті жа нындағы 
«Дәстүрлі өнер» инс титутына 
дарынды жастарды оқы туға 
облыстық бюджеттен 6 грант 
бөлінді. Сонымен қатар Сыр 
өңірінің жыраулық дәстүрін 
насихаттап жүрген орта және 
жас буын жыршыларымыз «Qa
zaqstan» ұлттық арнасының 
«Күміс көмей», «Хабар» теле
ар насының «Ал тыбақан» бағ
дарламаларына қатысып, ал тын 
қорға жазылып алынса, жыр шы 
Күнсұлу Түрікпен ха лықаралық 
«Мен қазақпын» мегажобасында 
дәстүрлі өнер номинациясы 
бойынша бас жүл дені иеленді.

Тарихи ізденістерді қажет 
еткен, кейінгі ұрпаққа мұра 
болып қалар асыл қазыналарды 
жарыққа шығару ісі де қолға 
алынды. Биыл Елбасының «Ұлы 
даланың жеті қыры» мақаласы 
аясында халық ауыз әдебиетінің 
таңдаулы үлгілері ретінде ІІІ 
томдық Сыр өңірі фольклоры 
антологиясының І томы «Жан
қожа батыр» жарыққа шықты. 
Бұл жоба Президенттің «Тә
уел сіздік бәрінен қымбат» 
ма қаласын жүзеге асыру ба
ғы тында аймақтың даму бе
лестерін насихаттайтын «Сыр 
елі» мегажобасы аясында қол
ға алынды. Өткенімізді ек
шеп, тарихымызы сара лайтын 
атаулы даталарға да ерекше мән 
беріп келеміз. Биыл Ыбырай 
Жа қаевтың 130 жылдығы ата
лып өтіп, Жалаңтөс баһадүрдің 
445 жыл дығы аясында Қаза
лы ауданында ес керткіш орна
тылады. Ал келер жы лы «Халық 
қаhарманы» Роза Бағ лано ваның 
100 жылдығына орай Қы зыл
ордада ескерткіш ашылады. Со
нымен бірге Сыр шайырлары 
Базар Жырау Оңдасұлының 180 
жылдығын, Тұрмағамбет Ізті
леу ұлының 140 жыл дығын атап 
өтіп, дәстүрлі «Қорқыт және 
Ұлы Дала сазы» халықара лық 
фо льк лорлықмузыкалық өнер 
фес тивалін ұйымдастыру жоспа
рымызда бар.

Елбасының саяси орнықты 
шеші мімен біз биік белестерді 
бағындырдық. Мемлекет бас
шысы ҚасымЖомарт То қаев тың 
нақты міндеттемелерін орын 
дауда нақты жоспарды іс ке асы
рып келеміз.

Біз «Ырыс, қайда барасың, 
ын тымаққа барамын» деген дана 
ха лықтың тәмсіліне сүйенген 
ұрпақтың өкіліміз. Ендеше ын
тымағымызды қадірлеп, кез 
кел ген сыннан сүрінбей өтіп, 
халық талабын әрдайым ес ке
ріп, межеленген жоспарлар мен 
берген сайлауалды уә де міздің 
барлығын орындауға мін дет тіміз. 
Бұл жолда партия белсенділері 
мен жақтастары және бағдарлама 
әкімшілерімен жұдырықтай жұ
мыла отырып, міндеттемелерді 
бірлесе ат қаруға дайын. Себебі 
қашанда елмен етене, әлеуметпен 
әріп тес болып, сөз бен істі сабақ
тастырған «Nur Otan» – қиын
дықтарды еңсеріп, жеңіске бірге 
жетуді мұрат еткен партия.

«Аiqyn» газеті,
12 қараша 2021 жыл.

Сөз бен істің 
сабақтастығы
«Nur Otan» әрқашан елмен етене, 
әлеуметпен әріптес

15 ҚАРАША – ҰЛТТЫҚ ВАЛЮТА КҮНІ

Теңгенің енгізілу күні 
қарсаңындағы оқиға жадым-
нан шыға қойған жоқ. Күн 
жексенбі еді. «Сыр бойы» 
газетінің бас редакторы 
Әскербек Рахымбекұлы теле-
фон шалып, жоғарыдан тап-
сырма алғанын, облыстық 
әкімшіліктен редакцияға ар-
найы Үкімет пакеті келгенін 
айтып, жұмысқа тездетіп 
жетуімді өтінді.

Жексенбі күні жұмысқа 
шақыру – сирек кездесетін 
жағдай. Сол күні қарашаның 
ызғарлы суығы өңменіңді 
тесіп жіберетіндей, редак
цияның сыртқы есігін ашып
жапқанда сарт еткен дыбыс 
барлық бөлмелерге естілетін. 
Шақырылғандар – ҰҚҚ қыз
меткерлері, облыстық әкім
шіліктің бөлім бастығы, бас 
редактор, бас редактордың 
орынбасары және мен 
пакеттегі құжаттармен та
ныс тық. Сол кездегі облыс 
әкімі Сейілбек Шауха манов 
іссапарда болғасын арнайы 
пакетті қабылдап, бізге тап
сырған әкімнің бірінші орын-
басары Нәжмадин Мұсабаев.

Пакеттегі құжатта Прези-
дент Жарлығы және Үкімет 
қаулысы, негізгі азықтүлік 
бағаларының шекті мөлшері 
жарияланыпты. Шамасы, 
асы   ғыстықтан, мәселенің қа
уырт  тығынан болса керек, 
газетке жариялануға тиіс ті 
материалдардың жартысы-
на жуығы орыс тілінде жібе
ріліпті.

Ертеңгі газетке оларды 
қазақшаладық, жинал ған
дардың барлығы сауатты 
жігіттер, бірбірімізді сүйе
мел деп, қорытып деген-
дей, айналасы 23 сағатта 
баспаханаға жібердік. Мен 
үшін 1993 жылдың 14 
қарашасы осындай айтулы 
оқиғалармен есте қалды.

Әрине, Ұлттық валютаны 
енгізу туралы саяси шешім 
бір күнде қабылданған жоқ. 
Тәуелсіздік пен Ұлттық ва-
люта бірбірінен ажырағысыз 
ұғымдар екені күн өткен 
сайын айқындала бастады. 
Оның үстіне Ресей рублі 
құнсызданып, қағазға ай-
налды. Тіпті оған деген 
тәуелділік айналымда қолма
қол ақша ның тапшылығына 
әкеліп соқтырды. 

Бүгінде тарихқа айналған 
уақыт жылнамасын ақтарсақ, 
елімізде 1992 жылдың көк
темінде Ұлттық валютаны 
енгізу мүмкіндіктерін са-
ралайтын комиссия құпия 
түрде өз жұмысын бастаған 
екен. Бұл комиссия тура-
лы жоғары басшылықтағы 
бірнеше адамның ғана ха-
бары болды. Алдымен жаңа 
валютаның дизайнын жа-

сайтын шығармашылық топ 
жасақталды. Құпия кеңес 
ұзаққа созылған талқы лау
лардан соң Ұлттық валю-
тада қазақ мемлекеттігін 
қалып тастырған тарихи 
тұлғалар бедерленуі тиіс де-
ген шешім қабылдады. Бұл 
тәуелсіздіктің елеңалаң 
шағында аса қажетті қадам 
еді. Сан жылдар бойы сананы 
езген режимнің темір құрсауы 
босаған шақта ұлттық 
мақтаныш сезімін көтеру ке-
рек болатын. Алғашқы ұсы
нылған нұсқаның бірінде 
теңге бетіне Елбасының бей
несі де бедерленген еді. Бұл 
туралы Н.Назарбаев өзінің 
«Қазақстан жолы» кітабында: 
«Ең әуелі суретшілер Бірінші 
Президент кескінделген, 
яғни менің суретім салынған 
банк ноттарды ұсынды. 
Е.Асанбаев, Т.Сүлейменов 
және Ғ.Байназаров үшеуі 
маған суретім бейнеленген 
50 теңгелік купюраны алып 
келді. Бірақ мен «Мен тари-
хи тұлғамын ба, жоқ па, оған 
ұрпақтар қазы болады» деп 
жауап бердім. Суретімнің 
ақшада басылғаны қолайсыз 
болар, себебі Африка елде
рінің билеушілерінен басқа, 
көзі тірі мемлекет басшы
ларының ешқайсысы ақшаға 
өз суреттерін орна лас
тырғанын көргенім жоқ деп, 
әңгімені қалжыңға бұрып 
жібердім. Бәріміз бірге 
күлісіп, бұл нұсқаны алып 
тастадық» деп еске алады.

Ұлттық валютаның атауы 
туралы да бірнеше нұсқалар 
ұсынылды. Олардың қата
рында «сом», «ақша», 
«теңге» деген атаулар бол-
ды. Қорытындысында ко-
миссия ежелгі Қыпшақ да-
ласында сауда айналымында 
болған «теңгеге» тоқталды. 

Оның айналымға енгізілуі 
тәуелсіз республикамыздың 
жылнамасындағы ең маңызды 
оқиғаның бірі болды. Тәуел
сіздікті нығайту үшін, әлеу
меттікэкономикалық рефор-
маларды жүргізу үшін аса 
қажетті тарихи қадам осылай-
ша жасалған болатын.

Қазақстан  экономикасы 
нарықтық қайта құруға бет 
бұрғанда бұрынғы Кеңес 
Одағындағы бірыңғай ақша 
жүйесі тұрақсыз еді. Жас мем-
лекеттер біртіндеп өздерінің 
ұлттық валюталарын, уақытша 
ақша белгілерін енгізе бас
тады. Рубль аймағында Қазақ
стан, Өзбекстан, Ресей және 
Тәжікстан елдері ғана қалды. 
Жоғарыда айтқанымыздай, 
республикаға кеңестік рубль
дің бақылаусыз көптеп келуі 
инфляцияның шарықтап 
өсуіне әкеліп соқты. Төл 
валю таны енгізу арқылы 
Ресейдің қаржы институтта-
рына бағыныштылықтан ары
лу, дербес монетарлық, эконо
микалық саясатты жүр гізу 
көзделді.

Елбасы Жарлығымен құ
рылған Ұлттық валютаны 
енгізу жөніндегі мемлекеттік 
комиссия тұжырымдама да
йын дады. Бұл құжатта жаңа 
валютаның енгізілу мерзімі, 
тәсілі, жаңа валютаны айыр-
бастау пункттеріне жеткізу 
мәселелері, қолмақол ақшаны 
айырбастау коэффициенті мен 
лимит тері, валюта бағамын 
қалып тастыру және басқа да 
маңызды мәселелер нақты
ланды.

Тарихи күн қарсаңында 
Қазақстан Республикасының 
Президенті Н.Назарбаев теле
дидар арқылы халық қа түсін
дірме берді. Ақша ның ауысуы 
жанжақты ойлас тырылғанын, 
елдің бүгінгі және алдағы 
мүмкіндіктері ескерілгенін 
атап өтті.

Теңге ресми түрде 1993 
жылғы 15 қарашада айналымға 
енгізілді. Ең бірінші бағамы  
1 АҚШ долларына 4,75 теңге 
болды. Әр теңге 500 рубль-
ге ауыстырылды. Ел «сабан» 
ақшаны әл Фараби, Абай, 

Шоқан, Сүйінбай сияқты ұлт 
мақтаныштары бейнеленген су 
жаңа ақшаға айырбастап жат-
ты. Сондағы халықтың асып
тасыған көңіл қуанышының 
өзі неге тұрады?! Қазақ тілін
дегі, ұлттық нақыштағы 
банк ноттарды бірбіріне көр
сетіп, сүйіншілеген ағайын 
тәуелсіздікке тәубе айтты. 
Ендігі міндет тіпті күрделі еді. 
Теңгенің құнын жоғалтпай 
ұстап тұрудың маңызы күн
ненкүнге арта түсті.

Ұлттық валюта енгі
зіл ген нен кейінгі алғашқы 
екі жыл еліміздің экономи
калық дамуындағы күрделі 

кезең ретінде сипатталады. 
Айналысқа енгеннен ке йін, 
алғашқы 7 айда теңге 8 есе 
құнсызданды. Қаржы опера
циясы теңге арқылы есепте л
гендіктен, оның бағамы басқа 
елдердің валютасымен күнбе
күн нақтыланып отырды.

Сол 1993 жылдың 15 
қарашасында Қазақстан Рес
пуб ликасының Министрлер 
кабинеті «Ұлттық валю таның 
енгізілуі жағда йында бағаның 
өсуін шектеу жөніндегі 
төтенше шаралар туралы» 
қаулы қабылдады. Қаулыда 
теңгенің енгізілуіне байла-
нысты тұтыну бағаларына 
шектеу қойылды. Олардың 
қатарында халық тұтынатын 
бірінші кезектегі нан және 
нан өнімдері, тары, макарон 
өнімдері, қант, сүт, қаймақ, 
сиыр, қой еті, құс еті және 
тұрғын үйкоммуналдық шар
уашылық бағалары бар. Сол 
жылы металлургия, мұнай
химия, ағаш өңдеу және басқа 
да көптеген кәсіпорындардың 
бағаларына белгілі бір шектеу 
қойылды. Олардың қатарында 
өнер кәсіп өнімдері болды. 
Егер біз қазіргі уақытпен 
салыс тыратын болсақ, аталған 
өнімдердің 7080 проценті 
бүгінгі таңда нарық айқын
даған бағамен сатылады, яғни, 
оларды сұраныс пен ұсыныс 
белгілейді. 

Тәуелсіздік жылдарын-
да экономикада көптеген 
өзгерістер жүзеге асырылды. 
Теңге өзінің тұрақтылығын 
барынша сақтап қалуға талпы-
ныс жасады. Пандемия кезінде 
АҚШ долларына шаққанда 
оның құны 20 процентке 
төмендеп, қазір экономиканың 
қалыпқа келуіне байланысты 
пост ке ңестік республика лар
дың қатарында тұрақты валю
таның санатына енді.

Егемен елдің 
төл теңгесі

Осыдан тура жиырма сегіз жыл бұрын  
15 қарашада төл теңгеміз айналымға түсті. Бұл күні 
мемлекеттігіміздің мәртебесі тағы бір дәлелденіп, абы-
ройымыз асқақтап, өзгенің емес, өз ұлттық ақшамызды 
қолға ұстап, қуанғанбыз. Содан бері бұл – мерейі үстем 
мереке.

Жолдасбек АҚСАҚАЛОВ,
«Сыр бойы»Sb

Бұл орайда  Елбасы 
Нұрсұлтан Назарбаевтың 
еселі еңбегін айрықша 
айтып кеткеніміз абзал. 
Бұған байланысты мем
лекет Дүниежүзілік банк-
пен бірлесіп 86 млн АҚШ 
долларын бөлді. Жобаның 
алғашқы кезеңінде теңізді 
бөліп тұратын 14 шақырым 
«Көкарал» бөгеті бой кө
теріп, «Ақлақ» су тос
пасы салынды. Сырдария 
өзенінің арнасы реттеліп, 
«Қараөзек», «Әй тек» тос 
палары қайта жаң ғыр
тылды. Кіші Арал суы 
бұрынғы жағалауына же
тіп, теңіз акваториясы бес 
есеге ұлғайды. Мұндай 
игілікті істер Сыр өңірінің 
климаттық жағдайына оң 
әсер етті. Бұрынғы жыл-
дары жиі айтылып жүрген 
теңіздің тұздылығы тө
мендеді.  Кіші Арал айдыны-
на балықтың 20дан астам 
түрі қайта оралды. Қазір 
онда ауқымды көлемде 
балық ауланады. Аймақта 
8 балық зауыты жұмыс 
істейді. Сала өнімдерінің 
тең жартысына жуығы Еу-
ропа және ТМД елдеріне 
экспортталып отыр.

Жергілікті жұртшылық 
Үлкен Арал мен Солтүстік 
Арал теңізін бөліп тұрған 
«Көкарал» бөгетіне үлкен 
үмітпен қараған еді. Бұл 
жоба 2005 жылы Кіші Арал 
теңізінің су деңгейін сақтап 
қалу мақсатында қолға 
алын ған. Нәтижесінде бөгет 
бұрынғы «Көкарал» түбегі 
мен «Берг» бұғазы ара
лы  ғында бой көтерді. Бұл 
әлем жұртшылығы үшін 
де жағымды жаңалықтың 
біріне айналды. 

2005 жылы 2 маусымда  
Байқоңырдың  50 жылдығы 
аталып өтті. Бұл орын адам-
зат тарихында тұңғыш рет 
алып ғарыш кемесі көкке 
көтерілген арнайы аймақ 
ретінде ерекшеленді. Сыр 
өңірінің Қармақшы ауда
ны  аумағында орна ласқан 
ғарыш айлағының іргесі 
1955 жылы қаланған. 
Маман дардың Байқоңырды 
таңдап алу себебі бар. Ол 
елді мекендерден қашықта 
қоныс тепкен. Оған қоса ра-
кета ұшырудың қауіпсіздігі, 
қайтып оралатын ғарыштық 
нысандар үшін қолайлы 
қону аймақтары бар. 

Тарихқа көз салсақ, 
1957 жылдың 4 қазанында 
«Байқоңыр» ғарыш ала
ңынан тұңғыш ғарыш ра-
кетасы сәтті ұшырылды. 
Сол арқылы әлемде алғаш 
рет Жердің жасанды серігі 
көкке самғады. Ал, 1961 
жылдың 12 сәуірінде адам-
зат тарихында тұңғыш 
рет Юрий Гагарин ғарыш 
кемесімен аспан әлеміне бет 
түзеді. 

2005 жылы елорда 
көптеген жаһандық сая-
си шаралардың орталығы 
болды. Бас қалада Шан-
хай ынтымақтастық ұйы
мына қатысушы мемле
кеттер Сыртқы істер 
ми нис трлері Кеңесінің 
оты рысы өтті. Аталған 
шара аясында Нұрсұлтан 
Назарбаев Шанхай ынты
мақтастық ұйымына қа
тысушы мемлекеттердің 
Сыртқы істер министрлерін 
қабылдады.  Президентпен 
кездесуде Қырғызстан, 
Ресей, Тәжікстан, Өзбек
станнан министрлер болды. 

Сол жылдың 9 маусы-
мында Н.Назарбаевтың «Еу
разия жүрегінде» атты кіта
бының тұсаукесері жасалды. 
Елбасы: «Жиырмасыншы 
ғасырдың табалдырығын 
аттай, еліміздің ұлттық 
мүддесін ескере отырып, 
тарихымызда тұңғыш рет 
тәуелсіз Қазақстанымыздың 
елордасы қай жерде орнала
сатындығы туралы шешім 
қабылдадық, оның саяси 
және ұрпақтар үшін өнегелік 
мәні зор. Бұл таңдау арқылы 
салынған Астана еркін және 
тәуелсіз болған егеменді 
елдің ерікжігерін сипаттай 
алды» деді.

Сол кезеңдегі сая-
си  ма ңыз ды оқиғаның 
бірі – Президент сайла-
уы. Бұл маңызды шарада 
Нұрсұлтан Назарбаев 91,01 
процент дауыс жинап, 
айқын басымдықпен халық 
сеніміне ие болды. 

2006 жылдың 
қаңтарында мемлекетіміздің 
жаңа Ән ұраны қабылданды. 
Ән ұран негізіне белгілі ақын 
Жұмекен Нәжімеденовтің 
сөзіне жазылған компози-
тор Шәмші Қалдаяқовтың 
1950жылдары шығарған 
«Менің Қазақстаным» әні 
алынды. Қолданыстағы Ән
ұран мәтініне Президент 
Н.Назарбаевтың енгізген 
өз  ге  рістерін Парламент қа
был дады. 

Егемендік жылдарында 
Қазақстанның мемлекеттік 
Әнұраны 1992 және 
2006 жылдары бекітілді. 
Алғашқысына 1992 жылы 
байқау жарияланды. Байқау 
қорытындысы бойынша 
Қазақ КСР Әнұранының 
музыкалық  редакциясын 
сақтау туралы шешім қа
былданды. Осылайша 
тә уелсіз Қазақстанның 
ал ғашқы Әнұранының му-
зыка авторлары Мұқан 
Төлебаев, Евгений Бруси-
ловский және Латиф Хами-
ди болды. Сонымен қатар, 
үздік мәтінге жарияланған 
байқауда авторлар ұжымы, 
белгілі ақындар Мұзафар 
Әлімбаев, Қадыр Мырзали-
ев, Тұманбай Молдағалиев 
және Жадыра Дәрібаева 
жеңіп шықты.

11 қаңтарда Ақорда ре-
зиденциясында Қазақстан 
Республикасы Президенті 
Нұрсұлтан Назарбаевтың 
рес ми түрде қызметіне 
кірісуіне арналған салта-
натты ұлықтау рәсімі өтті. 
Қазақстан Пре зидентін 
ұлық тау рәсіміне қатысу 
үшін елордаға әлемнің 70
тен аса елінен өкілдер келді.

2006 жылғы 28 қаңтарда 
Елбасы «Самұрық» Ұлттық 
холдингтік  компаниясы» 
ак ционерлік қоғамын құру 
туралы» Жарлыққа қол 
қойды. Президент хол-
динг басшылығы алдына 
кор  поративтік басқаруды 
жақсарту арқылы ұлттық 
ком паниялар қызметінің 
тиім ділігін арттыру міндетін 
қойған еді. 

Еліміздің Ұлттық Банкі 
2006 жылы айналымға жаңа 
дизайнды 200 теңгеден 
10000 теңгеге дейінгі 
банкноттарды шығарды. 
Аталған  банкноттардың 
келбетіне өзгерістер енгізді. 
Онда қор ғаныс қабілетінің 
жоғары болуы көзделді.

«Ақлақ» тоспасы Кіші 
Арал теңізін толтыру мақ
са тында 2006 жылы іске 
қосылды. Тоспаға баратын 
жолдың ұзындығы 19,5 ша
қырымды құраса, ені 12, 
биіктігі 5,5 метрді шамала-
ды. Қазіргі таңда су тоспа-
сы Сырдария өзенінен келіп 
жатқан суды «Ақлақ» су то-
спасына дейінгі орналасқан 
көлдерге, шабындықтарға, 
каналдар арқылы жіберу 
үшін пайдаланылуда.

2006 жылы облыс тұр
ғындары 618 249 адамға 
жетті. Өңір халқы 3035 
жылдың ішінде 127 мыңнан 
астам адамға көбейген. 
Қазір облыс тұрғындары 
800 мыңнан асады. 

Сол жылы «Петро Қазақ
стан» компаниясы Қытай 
Мұнай универ сите тімен 
мамандар даяр лау және 
жұмысшы персо налының 
біліктілігін арттыру са-
ласында ынты мақ тастық 
орнатты. Бұл достық қа
тынас айтарлықтай же
місті болды. Жыл сайын 
«ПетроҚазақстан» бағдар
ламасының он стипендиаты 
университет қа бырғасында 
білім алса, ком панияның 
мыңға жуық жұ мыскері 
біліктілік арттыру курста-
рынан өтті. Басым бөлігі 
Бейжің қала сындағы Қытай 
Мұнай университетінде 
оқыды. 

Тәуелсіздік: 
2005-2006 
жылдар

1-бет

Одан әрі игі шара 
қажырлы еңбек еткен сала 
ардагерлерін еске алумен 
жалғасты. Жиналғандар бел
гілі қаржыгерлер Уақаб 
 Мерьякулов, Камал Шөкенов, 
Бименді Баймаханов, Се-
кен Сүлейменов, Мырзатай 
Есмаханов атына берілген 
көшелерге барып, әріптестері 
туралы естеліктерді бөлісті. 

− Секен Сүлейменов − 
еңбек ардагері, Қармақшы 
аудандық кеңесінің де-
путаты болып екі мәрте 
сайланған, ҚазССР Қаржы 
министрлігінің шешімімен 
облыста ең бірінші аудит 

қызметін басқарды. Жемісті 
еңбек етті. Жас мамандарға 
жол көрсетті, − деп еске 
алды сала ардагері Нұрлыбай 
Ұлықпанов.  

Ал Қазақстанның ең бек 
сіңірген қайраткері Қал қазбек 
Әжібеков  облыс эконо
микасының өркендеуіне, қо
ғамдық жұ мыстарға сүбелі 
үлесін қосқан қаржыгер, 
«Қазақ КСРнің еңбек сіңірген 
экономисі», тыл және еңбек 
ардагері, профессор Камал 
Шөкеновтің өнегелі ғұмырын 
ұрпаққа үлгі етті. 

Ардагерлер Уақаб Мерья
кулов, Мырзатай Есма

хановпен бірге қызмет іс
теген жылдардағы ерекше 
оқиғаларды айтып, азаматтық 
қасиеттерін сөз етті. 

− Тәуелсіздіктің алғашқы 
жылдары   мемлекет   қара
жатын тиімді үйлес тіру, 
қар  жылық бақылау, салық 
мәселелері үлкен жауап
кершілікті талап етті. Са-
налы ғұмырын қаржы са-
ласын дамытуға арнаған 

азаматтардың өлшеусіз ең
бегін құрмет тұтамыз. Қиын
дықтарға қарамастан, істі 
үйіріп әкететін басшылар-
дан жоғары адамгершілік 
қасиеттерді, қызметке деген 
адалдықты көрдік. Ел дамуы-
на барлық ардагердің қосқан 
үлесі ұшантеңіз, − деді сала 
ардагері Дайрабай Ысқақов.

Әріптестері арда гер лер 
дің ескерткіш тақ тасына гүл 
шоқтарын қойды.

Қайраткер қаржыгерлер 
халық жадында

Аймақта қаржы-экономика саласының  
100 жылдығы мерекеленді. Атаулы күнге орай, Тұңғыш 
Президент атындағы саябақта  «100 жылға – 100 ағаш» 
экологиялық акциясы өтті. Сала ардагерлері мен 
мамандары 100 түп көшет отырғызды. 

Гүлбану МАҚАЖАН,
«Сыр бойы»Sb

Қажетті дүниеге 
қамқорлық 
жетіспейді
Мұнан басқа, облыста жалпы 

көлемі 163126 мың гектар жерді 
құрайтын, ҚР АШМ Орман 
шаруашылығы және жануар-
лар дүниесі комитетіне қарасты 
«Барсакелмес» мемлекеттік 
табиғи қорығы мен аумағы 31,2 
мың гектар «Тораңғылсай» 
және «Қарғалы» мемлекеттік 
табиғи қаумалдары бар. 

«Барсакелмес» қорығы – 
Тұран шөлінің солтүстік және 
орташа экожүйелерін қор ғай
тын Еуразиядағы бір денбір 
аймақ екені белгілі. «Барсакел-
мес» аумағында өсімдіктің 325 
түрі бар. Оның ішінде 5 түрі 
«Қызыл кітаптың» есебінде. 
Пайдалы, емге қажеттілері де 
жетерлік. Изен, тамыр жусан, 
еркекшөп, қау, ажырық сияқты 
мал азығына қажетті шөп те 
өседі.

Қорықта құстың түрі 
мол. 250 түрлі қанатты осын-
да тіршілік етеді. Сонымен 
қатар, ерекше қорғалатын құ
лан, қарақұйрық, шағыл мы
сығынан бөлек, қарсақ, құм 
қояны, зорман, сұр атжал-
ман, қалқанқұлақты кірпі көп 
кездеседі. Қасқыр мен түлкі де 
көп таралған.

Биылғы есеп бойынша, 
«Барсакелместе» 690 бас түр
кімен құланы, 62 бас ақ бөкен 
мен 171 бас қара құйрық бары 
анықталған. Мұнымен бірге 203 
қабан, сирек кездесетін шағыл 
мысығының 6 басы қорық тер-
риториясынан кездескен. Иә, 
сирек кездесетін жануарлар 
санының ар туына, сақталуына 
қорықтың қатаң тәртібі қолайлы 
жағдай туғызатыны белгілі. 
Был тыр ғымен салыстырғанда, 
бұл көрсеткіш 1015 процентке 
арт қан дейді мамандар. 

Айта кетейік, жалпы біздің 
аймақтың экологиялық және 
аңшылық туризмді дамытуға 
мүмкіндігі бар. Аңшылық 
туризмді экономикалық пайда-
ны ұлғайту үшін кәсіби негізде 
іске асырса да болады. 

Қорықшылардың негізгі 
міндеті – рұқсатсыз аңқұс, 
балық аулаушылардың жолын 
кесу, аңқұстың қауіпсіздігі 
мен көбеюіне үлес қосу. Олар 
рұқсат берілмей жатып не-
месе арнайы лицензиясы 
жоқ аңшылар табиғатқа зиян 
келтірген жағдайда, заң аясын-
да белгіленген айыппұл салуға 
да құқылы. Тіпті, бағынбаған 
не оқыс оқиға болған жағдайда 
атыс құралын да қолдана алады. 
Ең бастысы – қажетті дүниеге, 
яғни, өзіміздің табиғат жараты-
лыстарына өзіміз қам қор болсақ 
болғаны. Бізге жетіспейтіні де 
сол.

Дуадақ толса 
далаңа...
Кейінгі уақытта облыс 

төңірегіне дуадақты жер сін
діру қолға алынған. «Қызыл 
кітапқа» енген құстың тым 
азайып кеткені жасырын емес. 
«Дуадақтың санын қалай 
көбейтуде?» деген сұраққа біз 
де жауап іздеп көргенбіз. 

Орман шаруашылығы 
және жануарлар дүниесі 
комитеті мен «International 
Fund for Houbara Conservation
Kazakhstan» (Интернешнл 

Фанд фо Хубара Консер-
вейшнКазахстан) халықаралық 
дуадақтарды қорғау қоры 
арасында ынтымақтастық ту
ралы келісім бар. Соның нәти
жесінде питомник құ рыл ды. 
Негізгі мақсаты – рес публика 
аумағында азиялық жек дуадақ 
популяциясын ұлғайту. 

Питомник Түркістан облы-
сында орналасқан. Осындағы 
дуадақ біткен жұмыртқадан 
табиғи түрде шығады. Бала-
пандары арнайы ұяшықта ор-
наласып, қатайғанша қатаң 
бақылауда болады. 

– Биыл 23 тамыздағы 
«International Fund for Houbara 
Conse rva t ion Kazakhs t an» 
корпоративтік қоры жануар-
ларды интродукциялауды, ре-
интродукциялау мен будандас
тыруды жүргізуге рұқсат беру 
туралы өтініміне сәйкес біздің 
аумақтық инспекция дуадақ 
санын көбейту жұмыстарын 
күшейтті. Осы мақсатпен біздің 
өңірге қыркүйек айын да 6 мың 

бас бір жылдық дуадақ әкелінді. 
Олар питомник мамандарының 
өздері белгілеген координатта-
ры арқылы өңірдің әр жеріне 
жіберілді. «Қызыл кітапқа» 
енген құстың осы түрі Сыр бо
йында да өсіп жатыр, – дейді 
облыстық орман шаруашылығы 
және жануарлар дүниесі аумақ
тық инспекциясының бөлім 
басшысы Рахымжан Бурабаев.

Қайта жерсіндірілген дуа
дақты аумақтық инспекция 
өз бақылауында ұдайы ұстап 
отырғанын да айтып өтті. 

Аңды аңдап 
атыңыз
«Кеттік охотаға» дейтін 

уақыт болады. Әйтпесе, жыл 
он екі ай мылтық асынып, ау 
құрып жүре беруге әсте бол-
майды. Заң бар. Ол заң ҚР 
«Жан уарлар дүниесін қорғау, 
өсімін молайту және пайдала-
ну туралы» Заңында және ҚР 
АШМ бұйрығымен бекітілген 
«Аң аулау қағидаларының» та-
лаптарында толық көрсетілген.

Жалпы, біз білетін аң 
аулаудың екі түрі бар. Олар – 
кәсіпшілік және әуесқойлық 
(спорттық). Әуесқойлықтың 
ішіне ұлттық аулау да кіреді. 
Әуелі кәмелеттік жасқа то-
лысымен, аңшы мылтығын 
қолдана білсеңіз, сонымен бірге 
арнайы рұқсат куәлігіңіз бол-
са, онда құбақұп. Айтпақшы, 
заңда көр сетілгендей, аң аулау
да иттер мен бүркіт, сұңқар, 

т.б. жыртқыш құстарды баулып 
пайдаға асыра алсаң, он төрт 
жастан бастап оған да рұқсат 
бар. 

Жақсы, мұның бәрі да
йын дейік. Бірақ, табиғат 
берген дүниені бейберекет 
пай далануға болмайтынын 
ұмыт паған абзал. Оған да ар
найы жолдама сатып аласыз. 
Оны жоғарыда айтып кеткен, 
аңшылық алқаптың ие лерінен 
белгілі бағада сатып ала ты
ныңыз анық.

Шетелдіктер үшін біздің 
аумақта аң аулау құқығы 
аң шылық шаруашылығы 
 су бъек   тісімен жасасқан ар-
найы шарт негізінде жүзеге 

асатынға ұқсайды. Шартқа 
көз жүгіртсек, аң аулауды 
ұйымдастыруға, жан уарлар 
дү ниесін пайдалануға рұқсат, 
жол дама алу, сондайақ ішкі 
істер органдарын қатыстыра 
отырып, аңшылық қару мен 
оның оғын республика аума
ғына әкелуге және әкетуге 
берген шешімқорытынды не
гізінде іске асатын көрінеді. 
Сонымен бірге, саятшылық 
уақытында аңшылық алқап
тарды тұрмыстық қал дық
тармен, тастанды заттармен 
ластамау сияқты қағидалар 
сақталуы тиіс.

Басты нәрсеге тоқталсақ. Біз 
айтып отырған заң шең берінде 
көңілің соққан қасқыр не 
қоянды бара салып бірден жай-
рата салуға бола ма? Жожоқ, 
мұның да сұрауы бар. Мысалы, 
су тышқанның (ондатра) терісі 
қажет болып, оқсайманыңды 
дайындағанмен, қазан айы ту-
май, сіз бен бізге оны атуға 
мүлде болмайды. Қазан туы-
сымен ақпанның бел ортасына 
дейін белгілі шекті мерзімде 
атыңыз. Кәдімгі тиін де сон-
дай. 20 қазаннан бастап қана 
көздей аласыз. Әлгі сілеусін, 
мәлін, күзен, түлкі, қарсақ, қоян 
сияқтылардың ізіне қараша айы 
басталысымен түссеңіз бола-
ды.  Суырды шілде айынан олар 
ұйқыға кеткенше аулап тұруға 
болады екен.

Бізде көбіне қырғауылды 
көздейміз. Теңіз жақ беттегілер 
су құстарына құмар. Қазан 

айының ортасында қырғауыл 
сорпасына аңсары ауатын-
дар кірісе бастайды. Бұл құсқа 
жыл аяғына дейін ғана рұқсат 
етілген. Ал бөдене, кептерді 20 
тамыздан бастап, су құстарын 
(қаз, үйрек, қасқалдақ) 
және дала құстарын (аққұр, 
шіл) қыркүйектің алғашқы 
сенбісінен 15 қарашаға дейін, 
оңтүстік аудандарда 15 
желтоқсанға дейін аулауға бо-
лады деп көрсетіліпті.

Сыр бойында аю аулайтын 
ешкім жоқ екені білгілі, сонда 
да маймақты аулаудың мерзімін 
біле жүріңіз. Қыр күйек туы-
сымен алғашқы демалыста ең 
жақсы аңшы мылтығымен 30 

қарашаға дейін аюды аңдуға 
болады. Әрі қарай ол қалың 
ұйқыға кетеді. Маймақтың 
мазасын алмау заңда осылай 
көрсетілген.

Борсықты қыркүйек туы
сымен жаңа жылға дейін ау-
лайсыз. Айтпақшы, көбісі, 
байғұс борсықты майының 
емдік пайдасына бола ататы-
нын біле жүріңіз. Сырда қабан 
көп. «Жалғыз оқты» дайындап, 
қалың қамыс ішінде бүлкектей 
жүрген семіз хайуанға құмарлар 
жетерлік. Мұны да борсық 
тәрізді жыл соңына дейін ау-
лайсыз. 

Ал айыппұл жайлы 
айтсақ...
Айналадағы жорғалаған 

аң мен ұшқан құс мемлекеттің 
мүлкі екені белгілі. Заңсыз 
аттыңыз ба, зиян келтіргеніңіз 
үшін айыппұл арқалайсыз, 
тіпті, одан көп мөлшерде за-
лал келтірсеңіз, түрмеге түсу 
жағы да қарастырылған.  Мысал 
келтірсек.

1 бас қоян үшін 5 АЕК, яғни 
21877,50 теңге, 1 бас ақбөкен 
аңының серкесі үшін 500 АЕК, 
яғни, бір бас ақбөкен 6 млн 563 
мың 250 теңге, ал аналығы мен 
төліне 350 АЕК немесе 4 млн 
594 мың 275 теңге айыппұл 
салынады. Осындай қаржыны 
мемлекет қоржынына шытыр-
латып санап бересіз. Сондай
ақ, 1 келі сазан балығы 3792,1 
теңгені құраса, 1 түйір қаяз 

балығы үшін 2625300 теңге 
айыппұл арқалайсыз.

Мұнан бөлек, сотты бол ған 
азаматтан қылмыстық әрекет тер 
объектісі, қылмыс жасау қаруы, 
көлік құралдары, айналымнан 
алынған мүліктердің барлығы 
тәркіленеді. Осындай заң талап-
тарын кейбір құқық бұзушылар 
«білмегендіктен жасадым» деп 
ақталатыны рас. Алайда, заңды 
білмеу жауапкершіліктен боса-
тылады деген сөз емес.

Киікті 
көздейтіндер 
әлі де бар
Бізге белгілісі, киік пен 

қарақұйрық Сырда аз кездес
пейді. «Қызыл кітапқа» қанық 
жазылған жануарларды қорғау 
кейінгі жылдары тым қатты 
күшейгені белгілі. Бірақ ғы
лыми мақсаттан басқаға пай 
далануға мүлде тыйым са
лынған тіршілік иелерін әлі 
де мазалайтындар бар бізде. 
Ал заңда не деп көрсетілген? 
Мұқият оқыңызшы. Толық 
мазмұны мынадай: «Жануарлар 
дүниесі объектілерін, олардың 
бөліктері мен дериваттарын 
пайдалануға шектеу мен тыйым 
салуды енгізу, оларды пайдала-
ну орындары мен мерзімдерін 
белгілеу туралы ҚР Ауыл 
шаруашылығы министрлігі 
Орман шаруашылығы және 
жануарлар дүниесі комитеті 
төрағасының м.а. 2015 жыл
ғы 24 шілдедегі №190 бұй ры
ғының талабына сәйкес ғылыми 
мақсаттарда пайдаланудан 
басқа, ҚР бүкіл аумағында 
киіктерді, олардың бөліктері 
мен дериваттарын пайдалануға 
2023 жылға дейін тыйым 
салынған». 

Солай десе де, шектеуге 
қарамастан осы екі жануарға 
қатысты қылмыстық істер 
тіркелуде. Иә, заңмен мықтап, 
сөзбен шегелеп айтқан «тыйым 
салынған» дүниеге құмарлар 
азаймай тұр.

Бір ғана мысал, биыл заңсыз 
аңшылық бойынша 37 құқық 
бұзушылық анықталған. 35 
әкімшілік хаттама толтыры-
лыпты. Құқық қорғау органда-
рына 2, сотқа 1 іс жолданған. 
Әкімшілік айыппұл салынып, 
толық өндірілген.

Инспекция құзырлы меке
мелермен бірлесіп ұдайы рейд 
жүргізеді. Соның барысында 
табиғат қорғау заң намаларын 
өрескел бұзу шылар анықталған. 
18 дерек бойынша ҚР ҚКнің 
337бабымен киікке қатысты 
үш, қоян аулауға қатысты жеті 
және қарақұйрыққа қатысты 
екі қылмыстық іс қозғалған. 
Сондайақ 339баппен тораң

ғыл мен киікке және 340бап-
пен сексеуіл, тораң ғылға 4 
қылмыстық істің бар екені 
белгілі болды. Бұлардың ішінде 
кейбір қылмыстық іс сотта 
қаралып, келтірілген залал 
мемлекет пайдасына өндіріліп 
алынған. Кейбір бөлігі әлі де 
сот пен тергеудің құзырында 
екен.

Балық та – байлық
Балықтың бал сорпасын та-

тып көргендер өзен жағалаудан 
әсте жалықпайды. Ал енді 
оны қаптап сатып, қаржысына 
дәніккендер қиын. Қытайдың 
арзан торын теңіз не дарияға 
тастап, шағын көлшікте тоқпен 
ұрып алатын қаскөйлердің 
бүгінде қарасы қалың. 

Сонымен облысты кесіп 
өтетін жалғыз өзеннен бөлек, 
371,5 мың гектар болатын Арал 
теңізіндегі балық түрлерінің 
өсімі қалай? Мұнан басқа 207 
су айдыны бар облыстағы 
осындай байлық түрін сақтау 
мен қорғау жұмыстары қалай 
жүргізілуде?

– Елбасының дер уақытында 
қабылдаған шешімі Кіші Арал 
теңізін сақтап қалуға мүмкіндік 
берді. САРАТС жобасының 
1кезеңінің жүзеге асыры
луының нәтижесінде Солтүстік 
Арал теңізі суының тұздылығы 
төмендеп,  айдыны асқақтай 
түсті. Балық түрі 22ге көбейді, 
оның ішінде республика «Қы
зыл кітабына» енген Арал 
қаязы да бар.

Бүгінгі күні аумағы 328 
мың гектардан астам Кіші Арал 
теңізінің 18  учаскесі толықтай 
және 182 көл конкурстық 
негізде 1049 жылға дейін 
кәсіпкерлерге бекітіліп бе ріл ді. 
Қазіргі уақытта 25 көл резервте 
тұр.

ҚР Ауыл шаруашылығы 
министрінің бұйрығымен  
биыл облысқа 7982 тонна 
балық аулау лимиті бекітілсе, 
оның 6937,43 тоннасы Кіші 
Аралдың үлесінде. Балық ау-
лау лимиті биылғы шілде 
айынан келесі жылдың 
шілдесіне дейін есептелетінін 
ескеру керек. Қазір бізде об-
лыс аумағынан 2677 тонна 
балық ауланды. Оған рұқсат 
беру бойынша мемлекеттік 
қызметтің 100 проценті элек-
тронды түрде, Үкімет пор-
талы арқылы көрсетілуде, 
– дейді «АралСырдария 
облыс аралық бассейндік балық 
шар  уа шылығы инспекция-
сы» басшысының орынбасары 
Жан қожа Сапаров.

Оның айтуынша, қазір 
аймақта балық кәсібімен айна-
лысушылар жеткілікті. Жер
гілікті су айдындарынан шор-
тан, табан, айнакөз, ақмарқа, ақ 
амур, сазан, дөңмаңдай, қылыш 
балық, торта, қызыл қанат, жа
йын, көксерке, жыланбас және 
түйетабан (камбала) сияқты 
балықтар аулануда.

Жыл бойы облыс аума
ғын дағы балық ресурстарын 
бақылау және қорғау мақ
сатында құзырлы органдар-
мен арнайы жоспар құрылады. 
Осы мақсатпен рейдтік шара-
лар да жүреді. Жыл басынан 
бері балыққа қатысты 448 рейд 
ұйымдастырылған.

Инспекция берген мәлімет 
бойынша 355 заң бұзушылық 
тіркелген. 347 әкімшілік хат-
тама толтырылып, оның 63і 
сот органдарына жолданыпты. 
Сондайақ, 8 іс құқық қорғау 
органдарына жолданып, тергеу 
амалдары жүргізілуде. Жал-
пы, биыл табиғат заңдылығын 
бұзғаны үшін 282 адамға 4 млн 
теңге айыппұл салынып, 100 
процент өндірілген.

Табиғатта басы артық 
ештеңе жоқ

Облыстың жалпы жер көлемі 24 млн 130 мың гектар-
ды құрайды. «Ал аймақтағы 22 млн 130 мың гектар жер 
табиғи орта болғандықтан, өз заңдылықтарына сәйкес 
қорғалып, ұдайы бақылауда ұсталады ма?» деген сұрақ 
туындайды.

Иә, қорғалады. Тым қатаң бақылауда болмаса 
да, мұндай аумаққа кірудің өзіндік тәртібі бар. Енді 
қараңызшы. Бізде 9805 мың гектардан астам жерде 41 
аңшылық алқап орналасқан. Оның ішінде 17 аңшылық 
алқап конкурстық негізде табиғат пайдаланушыларға 
бекітіліп берілген. Ал 6480,7 гектарды құрайтын 24 
аңшылық алқап резервтік қорда тұр.

Ержан ҚОЖАСОВ,
«Сыр бойы»Sb

Сөз соңы. Табиғат тыныштығын бұзатындар әлі де сиремей 
тұр. Нақты сандық мәліметті жоғарыда келтірдік. Табиғатқа 
келтірген залал үшін кейбірі өте көп сомада шығынға батқан. 
Әрине, бұның ішінде сотты (киік ату) болып жатқандардан 
бөлек, жай табиғат заңдылығын сақтамау арқылы ұсақ құқық 
бұзушылық жасағандар да жетерлік. 

Ал бар байлықтың берекетін алған броконьерлермен күресте 
табиғат сақшыларының төккен терін ұмытпасақ дейміз. Үйден 
көрі түздегі жүрісі көп инспекторлардың еңбегі мың мәрте 
мадақтауға лайық.

I
Облыстық комсомол комитетінің 

бірінші хатшысы Абылай Айдосов 
«ВЛКСМ Орталық комитетіне мүше 
болып, Қызылорда облысынан Ғани 
Мұратбаевтан кейінгі сайланып 
отыр  ған екінші адам сен» дейтін 
еді, – деп бастады әңгімесін Гүлсара 
Қуандықова.

Қарт журналист ретінде елеусіз 
болып ұмытылып бара жатқан, 
уақы тында Одақ бойынша механи
заторлардың жарысында бас жүлдеге 
ие болған қазақ қызының тамаша 
жеңісін келешек ұрпақ білсін деп, жаң
ғыртып очерк жазғаным – үлкендік 
парызым. 

Гүлсара Қуандықова 1947 жылы 
Жалағаш ауданы Еңбек ауылында 
дүниеге келген. Анасы Тәжі – дүниеге 
8 бала әкелген Батыр ана. Әкесі 
Қуандық «Еңбек» ауылдық советінің 
председателі қызметін атқарып жү
ріп, 1954 жылы дүниеден өтті. Гүл
сара Жалағаш кентіндегі №123 орта 
мектептің сегізінші класын бі тір
ген нен кейін, сол жылы №15 кәсіп
тіктехникалық училищеде алты ай
лық курста оқып, механизаторлық 
ма мандық алып шығады. Бұл 1962 
жыл дың наурыз айы болатын. Содан 
кейін 15 жасында «Еңбек» колхозында 
тракторшы болып жұмысқа кіріседі. 
Ол кезде колхоз председателі Сүйіндік 
Қоқымбаев, партия ұйымының сек
ретары Әмзе Күздеуов, бас инженер
механик Қартаңбай Қанатбаев, бас 
агроном Жұмабай Кенжебаев еді. 
Колхозда механизатор жетіспейтін. 
Олар өзара ақылдасып, Гүлсараны 
«Беларусь» тракторына отырғызды. 
Басшылардың сенімсіздігін сезген 
Гүлсара жас кезінде анасының да 
тракторист болғанын есіне алды.

Иә, анасы Тәжі 1939 жылы «Ақ
жар» МТСның үш жарым ай лық ме
ханизаторлық курсын бітірген. Содан 
кейін №11 ауылдың шаруа шылығына 
белсене араласады. 1945 жылға дейін 
ХТЗ тракторын айдап, соғыс жылдары 
әйелдерден құралған егіншілер бри
гадасын басқарды. Ел басына ауыр 
күн туған кезде еразаматтың орнын 
басып, еңбек етеді. 

Жылдар жылжып өтіп жатты. 
Еңбек өтілі өскен сайын Гүлсараның 
да аты шыға бастады. 1965 жылдың 
наурыз айында колхозға аудандық 
«Казсельхозтехника» бірлестігінен 
кел ген «ДТ75» жаңа тракторының 
тізгінін ұстау Гүлсараға тиді. Сол 
жылы ең жауапты «Жақаевшылар 
участогын» айдау Гүлсараға бекітілді. 
Бұл жерге Қазақ ССР Жоғарғы Сове
тінің депутаты Сәрсен Балқыбаева мен 
«Еңбек Қызыл Ту» орденді күрішші 
Рысалды Сүлейменова күріш еккен еді. 
Өзі айдап, өзі жыртқан жерден келер 
жылы әр гектарынан 40 центнерден 
күріш орып, Отан қоймасына 7000 
центнер «Ақмаржан» құйды. Бұл оның 
1965 жылдың егін жинау науқанының 
қорытындысымен қолы жеткен табысы 
еді. Сол жылдың желтоқсан айында 
КПСС мүшелігіне кандидат болып 
қабылданды. 1966 жылы Қазақстан 
ЛКСМ Орталық комитетінің XI съезіне 
делегат болып қатысты. Съезде ЛКСМ 
Орталық Комитетінің пленум мүшесі 
болып сайланды. Бұл үлкен құрмет, 
сенім, жауапкершілік болатын. 

Еңбек ете жүріп Гүлсара қоғам 
жұмысына белсене қатысты. Колхоз
дағы комсомол ұйымына жетекшілік 
жасады. Ауылдағы жастарды ұйым
дас тырып, көркемөнерпаздар үйір
ме сін құрды. Өзі де белсенді мүшесі 
бол ды. Тыңдаушылар Гүлсара сал
ған «Тербеледі тың дала», «Арыс жа
ғасында» атты әндерді қайтақайта айт
қызатын. Еңбекті әнмен ұштас тырған 
Гүлсара шаруашылықтың айтулы, 
іс кер механизаторына айналды. Ол 
атқармаған жұмыс қалмады. Шөп 
шабу, мал азығын тасу, канал қазу, жер 
жырту, егін жинау, күзгі зябь айдау, 
басқа да жұмыстарды атқарды. 

1966 жылдың қорытындысымен 
Гүлсараның кеудесіне «Еңбек Қызыл 

Ту» ордені тағылды. Бұл аудан шаруа
шылықтары механиза торларының ара 
сында «Еңбек Қызыл Ту» орденін алған 
он тоғыз жастағы тұңғыш қыз бала еді. 
Атам қазақта «Еңбексіз бақыт жоқ», 
«Еңбек сүйгенді – ел сүйеді», «Еңбек 
ет те, міндет ет», «Еңбек ширатады, 
өмір үйретеді», «Еңбек пен бақыт 
– егіз», «Еңбек – ырыстың бұлағы, 

еңбек – бақыттың шырағы» деген 
қанатты сөздер бар. Ауыл үлкендері 
бұл сөздерді Гүлсараға арнап айтатын. 
«Тәжінің үйінің жұлдызы күндізтүні 
жанатын болды» дейтін. Осылайша 
отбасында басталған жақсылық Гүлса
раның атақдаңқына ұласып, аты ауыл
дан асып бара жатты. 

Анасы Тәжі болса, қазақы дәстүр
ден аттамай «шүкір, шүкір» деп, 
жетісіне бір рет күлшесін пісіріп, 
оны көршіқолаңға таратып ауыз ти
гендердің ықыласына бөленді. 

II
1967 жыл ауылға үлкен жаңалық 

алып келді. «Еңбек» пен көршілес 
«Ақ арық» колхозы бірігіп, совхоз 
болды. Әуелі «Еңбек» совхозы деп 
аталып, кейіннен Қазақстанның Ленин 
комсомолы атын иеленді. 

Осы жылдың басында Гүлсара 
Алматы қаласында механизаторлардың 
республикалық жарысына қатысты. 
Жарыс бір жетіге созылды. Оған 17 
механизатор қатысты. Он алтысы – 
жігіт те, он жетінші – өзі. Осы үлкен 
жарыста жүлделі бірінші орын алып, 
Мәскеуде өтетін механизаторлардың 
одақтық жарысына Қазақстаннан 
Гүлсара Қуандықова ғана қатысатын 
болды. Оны ауылға қайтармай, бір 
жеті дайындықтан өткізбек. Сол кезде 
Гүлсараның ауылға, анасына жазған 
хатын сол күйінше жариялауды жөн 
санадым:

«Мама, Алматыдағы жарыс өте 
қиындықпен өтті, жарысқа келген 
17 адамның ішінде қыздан бір өзім 
болдым. Сірә, қазақ қыздары техника 
тілін меңгеруге не ықылассыз, не 
оларға жөнді көңіл бөлінбейтін 
тәрізді. Әйтеуір мен көрген шындық 
осы. Қыздан жалғыз екенімді көргенде 
үйге қайтып та кеткім келді. Бірақ, 
мама, дүйім бір облыстың намысын 
арқалатып жібергендері қинады 
мені. Ақыры қатыстым. Жігіттер 
арасында бірінші орынға іліктім. 
Енді Мәскеуде осындай жарыс бар 
екен, соған жіберіп отыр. Бұл жолғы 
жүгім тіпті ауыр. Бір ғана Қызылорда 
облысы емес, бүкіл Қазақстан 
намысын қорғау керек. Ал онда ел-
елдің ерен шыққан механизаторлары 
келетін көрінеді...

Гүлсара,
Алматы қаласы,

3 қазан 1967 жыл».

Механизаторлар жарысына 22 
адам қатысатынын, оның 20сы ер 
адам, екеуі қыз екенін білді. Бірі – өзі 
де, екіншісі – Украинадан кел ген Ва
лентина Беспятая. Жарыс тың Мәскеу 
облысының «Заря Ком  мунизма» атты 
совхозында өтуі жоспар ланған. Мер
зімі он күн. Қаты сушы лардың бәріне 
бірбірден жаңа «ДТ75» тракторын 
берді. Шарты күрделі. Оны да ал дын 
ала ескерткен. Атап айтатын бол сақ, 
техникадан ақау шықса, оған жары
сушы жауап береді. Ақау үшін балы 
кемітіледі. 

Бағдарлама бойынша жер жырту, 
тұқым себу, басқа да сынақтар 
көрсетілген. Олар мерзімінен асырыл
май орындалуы тиіс. Жарысқа қа
тысқан 22 адамның жетеуі 60 балдан 
алды. Бұл жоғары көрсеткіш еді. 
Гүлсара бірінші орынды иеленеді. 
Содан кейін ширек гектар жерді 45 
минутта айдап шығу тапсырмасын 
37 минутта орындап шықты. Бас 
бәйгені алған жарыс жүлдегерін СССР 
Ауыл шаруашылығы министрінің 
орынбасары К.Назиренко құттықтап: 

– Гүлсара, сен енді үлкен жа рыс
тың жүлдегерісің деп, «Озат трак
торшылар конкурсының лауреаты» 
атағы берілгендігін хабарлап, бірін
ші дәрежелі диплом тапсырды. Жүл
делі орынға ие болған Гүлсара Қуан
дықоваға «Сельская молодежь» 
жур налының редакциясы «Қазіргі 
жас тар прозасы мен поэзиясының» 
бес томдық сериялы кітапханасын 
сый ға тартқанды. Ал, озат механиза

торлардың конкурсын ұйымдастырған 
ВЛКСМ Орталық комитеті мен 
Ауыл шаруашылығы министрлігі 
Гүлсараға үш аяқты мотоцикл мінгізіп, 
«Комсомольская правда» газеті алтын 
сағат сыйға тартса, «Крестьянка» 
журналы әрқа шан «Маяк» хабарын 
тыңдай жүр деп, «Орбита» транзистрін 
тарту етті. 

Бұл марапат осыдан 53 жыл бұрын 
26 қазан 1967 жылы Мәскеу қаласында 
болған еді. Мұны бүгінде біреу білсе, 
біреу білмейді. Бұл марапат жастар 
үшін үлгі, үлкендер үшін мақтаныш 
болды. 

III
Жарыстан келгеннен кейін Гүлсара 

бір топ құрбыларымен бірлесе отырып, 

механизатор мамандығын меңгеруге 
шақырған үндеу жазуды қолға алды. 

Бұл идеяны аудандық комсомол 
комитетінің бірінші хатшысы Садық 
Әлиев бірден қолдап, аудандық партия 
комитетінің келісімін алып, аудандық 
газетке жариялауды ұйымдастырады. 
Сонымен бұл үндеу «Жас достарға 
хат» деген атауымен 1967 жылдың 
23 желтоқсанында «Жаңадария» 
газетінде жарияланды. 

Үндеу жас қызкеліншектерді ме
ха низаторлық мамандық алып, ауыл 
шаруашылығына еңбек етуге жұмыл
дырған айтулы белес, жаңалық болды. 

Аудан аумағындағы барлық 
бастауыш комсомол ұйымдары мен 
мектептерде кең талқыланды. 1964 
жылы облыста жастарды күріш егуге 
шақырған Жақаевшылар қозғалысы 
басталса, бұл үндеу соның жалғасына 
айналды. 

Жыл өткен сайын аудан шаруа шы
лықтарында механизаторлықты игер
ген қызкеліншектер қатары көбейе 
бастады. Олардың саны елуден асып, 
«Жаңаталап» совхозында «Рауан» 
атты қыздардың трактор бригадасы, 
Калинин атындағы совхозда «Қар
лығаш» атты механизатор комсомол 
жастар бригадасы, «Таң» совхозында 
«Гүлдер» атты тракторшы қыздар 
бригадасы ұйымдастырылып, табысты 
еңбек еткендері баршаға аян. Аты 
облыстан асып, республикаға дейін 
жетіп жатты. Олар тракторшы Гүлса
раның ізбасарлары еді. 

IV
Осыдан жарты ғасыр бұрын 

атақты ақын Асқар Тоқмағанбетовтың 
Гүлсараға арнап жазған өлеңін тағы 
бір оқып көрейік:

«Өмір жаз, адам бір қоңыр қаз,
Балапан көркейер бағында.
Жастықта, достықта көңіл наз,
Шарықтар өзінің шағында. 
Өмірге сен гүлсің жасыңда,
Қызғалдақ болдағы гүлдеп өс.
Жыл тұрар қас қақпай қасыңда,
Тіл тапсаң тілдесер саған дос.
Әр гүлдің иісі бар өзінше,
Әр гүлдің шешегі әр басқа.
Кім де кім өзінше жауапты сезінсе,
Көркейер, көзтүрткі болмас та. 
Көрдің бе, Гүлсара – тұлпардай.
Тулатып трактор мінген қыз.
Қиядан ұшқан бір сұңқардай,
Москва, Кремль – барлығын 

көрген қыз. 
Жүлде алған жарыста ту алған,
Гүлсара даңқымыз бұл біздің.
Жүрегі жарыла қуанған,
Жұлдызы жердегі күндіздің. 
Ар деген бәрінен жоғары
Адамдық одан да биік қой.
Арды ешкім жеңе алған жоқ әлі,
О, достар осыны біліп қой. 
Гүлсара, талпынсаң тас жарып,
Тауға шық атыңды тұлпар ғып.
Жолың тұр  жаңадан басталып,
Жақсы ісің көбейсін құптарлық». 
Ақынның тебірене жырлаған 

ақеділ лебізін қабылдап, оның салмағы 
бар екенін жүрегімен сезінген Гүлсара 
еңбектегі қолы жеткен табыстарын 
одан әрі еселей түсуім керек деп тү
сініп, марапатмақтауға желікпей, ең
бек майданында қайраткерлік көрсете 
білді. 

Қазақстан Жазушылар одағының 
мүшесі, белгілі ақын Махмұтбай 
Әміре ұлы айтады:

– 1967 жылдың қазан айының соңғы 
күндері болатын. Облыстық партия 
комитетінің идеология жөніндегі хат
шысы Қаржыекең – Қаржау Жарқын
беков композитор Тәңірберген Қалауов 
екеумізді өзіне шақырып алып, «Жі
гіттер, біздің Гүлсара Қуандықова 
деген тракторшы қызымыз Мәскеуде 
өткен механизаторлардың одақтық 
жарысында жүлделі орынды жеңіп 
алып, республиканың мақтанышына 
айналып отыр. Халық қашанда өзінің 
қалаулы ұлқызын ән қанатымен 
көтеретін әдеті емес пе?! Ендеше 
тракторшы Гүлсараға арнап бірің әнін 

шығарып, екіншің өлеңнің текстін 
жазсаңдар, сөйтіп «Тракторшы Гүл
сара» атты әнді өмірге келтірсеңдер, 
– деген еді. 

Солақ екен, жастықтың оты 
жалындап тұрған кезінде композитор 
Тәңірберген Қалауов пен ақын 
Махмұт бай Әміреұлы екеуінің «Трак
тор шы Гүлсара» атты әні өмірге келеді. 
Әннің толық тексті төмендегіше:

Жақсы үмітпен бір 
жарқ етіп жанары,

Дүбірлетіп жатқан байтақ даланы,
Таңнан тұрып темір тұлпар 

мінген қыз
Қырқа жаққа қайта кетіп барады.

Қайырмасы:
Бақытыңды шың сана,

Өміріңді гүл сана.
Жарыстағы құрбыңды,
Жаныңда әркез бір сана
Ер еңбекте жүлде алған,
Тракторшы Гүлсара.

Қыз арманы қайта бүгін гүлдеді.
Бақытымен балбұл жанып 

тұрды өңі.
Өнерлі қол өрге шапшып жарыста,
Озып шығып, жеңіп алды жүлдені. 

Қайырмасы:    
Күн нұрымен бөленгендей 

нұр жүзі,
Туған елдің қызғалдағы қырмызы. 
Аспанында Москваның 

жұлдыз боп,
Жарқырайды Сыр бойының 

бір қызы.                 

Қайырмасы:  
Бақытыңды шың сана,
Өміріңді гүл сана.
Жарыстағы құрбыңды,
Жаныңда әркез бір сана
Ер еңбекте жүлде алған,
Тракторшы Гүлсара.

Әннің сазы да, сөзі де көпшілікке 
ұнаса керек, тез тарады. Жастар 
жиналған жерде жиі айтылатын болды. 
Механизаторлардың маршына айналды 
деуге де болады. Республикалық 
«Шалқар» бағдарламасынан да үзбей 
берілетін. Мұны естіген «Еңбек» 
ауылының үлкендері «біздің Гүлсара 
ән болып аспанда қалықтап жүр» 
деп мақтан тұтатын. Ой, заман
ай десеңізші! Сол Гүлсара бүгінде 
қайда жүр екен?! Асықпаңыз. Оны да 
айтамыз. 

V
«Ленин жолы» газетінің 6 наурыз 

1968 жылғы санында «Жастар орны – 
алғы шеп» деген тақырыппен облыстық 
XV Комсомол конференциясынан ма
те риал жарияланған. Сондағы жарыс
сөзге шығып сөйлеген Қармақ шы 
ау данының Ленин атындағы сов хо 
зының механизаторы А.Күнтуа ро
ва   ның сөзі: ...«Мен біріншіден, жас 
ме  ханизаторлардың байқау жарыс-
та рын облыс және аудан көлемдерінде 
өткізіп тұруды дұрыс деп ойлаймын. 
Жас құрбыларымды механизатор 
бо луға шақырамын. Сосын осы мін-
бе ден өзімді көптен толғандырып 
жүрген бір жайды айтқалы тұрмын. 
Ол сырым мынау: Мен замандасым 
Гүлсара Қуандықованы мақтаныш 
етемін. Ол жас тракторшылардың 
бүкілодақтық жарысының жүлдегері 
атанғанда шексіз қуандым. Оның 
облыс жастарына арнап жазған 
хатын тебірене оқып, оны өте 
орынды деп таптым. Менің де 
Гүлсарадай болғым келеді. Гүлсара 
өзінің бақытын еңбекпен тапса, мен де 
бұдан былай өнімді еңбек ете отырып, 
өз бақытымды еңбектен іздеуге бел 
байладым. Гүлсара конференцияға 
қатысып отыр. Сондықтан осы 
сәтті пайдаланып, оны Социалистік 
жарысқа шақырамын». 

Облыстық «Ленин жолы» (бүгінгі 
«Сыр бойы») газетіне «Кел, Гүлсара, 
жарысайық!» атты А.Күнтуарованың 
шақыруы мен «Құп алдым, Алтын
шаш!» атты Қуандықованың жауабы 
жарияланды. Осылайша қызкеліншек
тердің механизаторлық мамандықты 
игеруіне Гүлсара Қуандықова үлкен 
роль атқарды. 

VІ
Ол облыстық, республикалық, 

одақтық комсомол пленумдары мен 
слеттеріне, кәсіподақ комитеттерінің 
әртүрлі деңгейдегі жиындарына қа
тысып, қоғамдық өмірге белсене ара
ласты. Көп нәрсені көрді, көп нәрседен 
сабақ алды. 

1968 жылы Совет Одағының бір 
топ жастарының құрамында Бол га
рия орталығы Софияда өткен дүние

жүзілік жастар фестиваліне қатысты. 
Сол фестивальға қатысқан ақын 
Олжас Сүлейменовпен шетелде та
ныс  қанын әліге дейін еске алып 
отырады. Қазақстан ЛКСМ Орталық 
комитетінің секретары Іңкәр Абаева 
бастап барған, Ташкентте өткен Совет
Монғол достығының слетіне барған 
делегацияның құрамында Гүлсара да 
болды. 

VIІ
Жуырда Гүлсарамен кездесіп, 

өткен кезең, әсіресе, еңбекке араласқан 
ал ғашқы жылдары жайлы айтуды 
сұрадық.

– Жаспыз, ел игілігін жасап жатқан 
ағалардың қимылын көріп, біз де 
соған ілескіміз келетін. Кей күндері 
он сағатқа дейін трактор рулінен 
түспей еңбек еткен кезіміз болды. 
Ауыл шаруашылығында жыл он екі 
ай бойы жұмыстың толастамайтыны 
баршаға аян. Әсіресе, егін жинау 
кезінде бір ғана мақсат. Ол – ауа райы 
бұзылмай тұрып, бітік егінді жинап 
алу. Бұл өзі шаруашылық өміріндегі 
ең жауапты науқан болып есептеледі. 
Өйткені еліміз қашанда дәнді қадір 
тұтқан ғой. Сондықтан бұл уақытта 
ешкім уақытпен санаспайтын, реніш 
білдірмейтін, қабақ шытпайтын. Біз 
сондай ортада еңбектің қадірқасиетін 
біліп өстік. Әрине, механизаторлық 
мамандықты меңгеріп, оны алып жүру 
қызкеліншектер үшін оңай шаруа 
емес. Әсіресе, отбасы бар аналардан 
бұл үлкен жігерді, қажырқайратты, 
шыдамдылық пен төзімділікті талап 
етеді. Мамандықты жантәніңмен сүйе 
білуің қажет. Сонда ғана қуанышына 
кенелесің. Еңбек деген – сәнсалтанат 
емес, жыл он екі ай бойы бел шешпей 
тер төгу. Әуестікпен тиіпқашып 
істеген істің абыройы болмайды. 
Еңбек орынсыз паңсынуды, парықсыз 
намысқорлықты көтермейді, ол өзіне 
деген адалдықты сүйеді, сонда ғана 
адамға игілік болып оралады. Ең әуелі 
еңбек адамға қуаныш әкелуге тиіс. 
Қоғамға пайдалы ісіңе көңілің толса, 
демек өмірден өз орныңды тапқаның. 
Тракторшы мамандығы ұнаса, басқа 
кедергі түк те емес, онда мақсатыңа 
жеткенің. Мен де алғашқыда трак
торды сырттай қызықтағанмын. Кейін 
ғана дегеніме жеттім. Дегеніме жет
кенім емес пе, үзбестен он жыл бойы, 
яғни 19721982 жылға дейін трактор 
рулінде отырдым. 

Сенім жүгі ауыр да ардақты. Сон
дықтан бәріне де уақыт таба білу 
керек. Адал еңбек, маңдай тердің зая 
кетпейтінін, оның құрмет пен абы
ройға бөлейтінін, мұратқа жеткізетінін 
әрбір адам жақсы біледі. Дегенде 
күнделікті жұмыс арасында әртүрлі 
қоғамдық, комсомолдық шаралардың 
болатынын, оны да орындауың керек 
екенін ұмытпауға тиіссің. Уақыт шір
кін, неткен жүйрік десеңізші?! Ой
лап отырсам, сондағы күнмен бү гінгі 
күннің арасында 48 жыл өтіпті. Аз 
уақыт емес. Жарты ғасырға жуық
таптыау. 

Кім де болса, өзінің өткен күн
дерін, сол күндерде атқарған жұмыс
тарын ойға алып шолу жасаса, өзі 
өмір сүрген дәуірдің ажырамас бө
лігі екенін айқын сезеді. Әр адам – 
өзі өмір сүрген қоғамның перзенті, 
сол ортаның бөлінбес бір бөлшегі. 
Жекенің жалпыға айналуы деген осы 
болса керекті. Туралап айтқанда, 
әр адамның шағын өмір тараулары 
тоғысып келіп бүкіл еліміздің тарихын 
жасайды. Ұрпағымыз соларға қарап 
өседі. Бүгініміз – кешегінің жалғасы. 
«Келешек жастардыкі» деген қанатты 
сөз осындайда айтылған, – деп 
әңгімесін аяқтады кешегі комсомол 
қыз, бүгінгі 8 немеренің әжесі, ардагер 
ана, Жалағаш ауданының Құрметті 
азаматы Гүлсара Қуандықова. 

VIIІ
Заманында есімі әнге айналған 

Гүлсара бүгінде Тасбөгет кенті 
З.Шүкіров көшесінде тұрады. Күйеуі, 
милиция майоры Аққали екеуі Ботагөз, 
Сайран және Ибрагимбек атты ба
лаларды дүниеге келтіріп, олардың 
жоғары білім алуына қол жеткізді. 
Бүгінде бірі – тәрбиеші, екіншісі – 
банк саласында, үшіншісі кәсіпкер 
болып ең бек етеді. 

Менің тәжірибемде жазбамның 
соңына ақындардың өлеңдерімен нүк
те қоямын. Бұл жолы да сол әдісті қол
данбасам, кеулім кеншімейтін сияқ
ты. Олай болса ойға оралған ақын 
Аманжол Шәмкеновтің:

Ой шарлайды, оймен бірге жүгірем,
Әр адамға барлау жасап күнімен.
Әр адамның өмірі – бір хикая,
Әр адамның жүрегіне үңілем.
Бар мейірін бүкпей тура қараған,
Маған түрлі ой салады әр адам,
Гүл тәрізді күнге бойлап өсетін,
Әр адамның көзінен нұр, нәр алам,
Әр адамнан байқаймын мен әр ізді,
Қай із болсын, өзінше 

ол да маңызды. 
Жақсысы үлгі, 

жаманы сақ жүргізер,
Әр адам бір маған мектеп тәрізді, – 

деп жырлағанындай, Гүлсара Қуанды
қованың өмірі өз алдына бір мектеп 
деуге болады. 

Шыңғыс АЙБОСЫНОВ,
Қазақстан Журналистер одағы 

мен Халықаралық Жазушылар 
одағының мүшесі, Жалағаш 

ауданының Құрметті азаматы

Тракторшы 
Гүлсара 
немесе бүгінде сол қыз қайда екен?

Жарнама. Жарнама. Жарнама
«Сыр бойы», «Кызылординские 
вести», «Ақмешіт апталығы», 
«Ақмешіт жастары» және 
ауданның барлық басылымдарына 
хабарландыру орналастырғыңыз 
келсе:  70-00-52 телефон ы арқылы 
байланысуға 
болады.

Қалабай өзінің саналы ғұ
мырын қоғам тыныштығын 
қор  ғауға, ішкі істер саласы
на арнаған. Сөз зергері Ғабит 
Мү сіреповтің: «Тұла бойы та
залықтан ғана, бауыр малдық
тан ғана, айнымас, бұлжымас 
мейірімділіктен ғана жаралған
дай жан еді» деген тұжырымы 
тұптура Қалабайға арнап ай
тылғандай еді. Міне, сол абзал 
досымыздың өмірден озғанына 
да қырық күнге жуықтапты.

Алланың нұрындай, 
көктем  нің ақ жауынындай 
көп ке ша па ғаты тиген жан еді. 
Ажал шір  кінге не шара? Төрге 
шықса тө бедей, тө беге шықса 
төредей, жақын мен алысты 
бірдей тең көрген, елінің жі
гері, қо ғам ның тірегі бола 
біл ген Қалабайды өлімге қию 
да, енді ара мызда жоқ дегенге 
сену де қиын ныңқиыны.

Елге тұтқа, өз саласының 
білгірі болған азамат қашанда 
халық жүрегінде екені даусыз. 
Ол 1964 жылы 6 наурызда 
Қы зылорда қаласында туған. 
Полиция полковнигі. Ішкі 
істер органдарының ардагері. 
1989 жылы Семей ет және сүт 
өнеркәсібі технология инс ти
тутын, 1998 жылы ҚР ҰҚК 
Қарағанды жоғары мектебін 
бі тірген.

19821984 жылдары Қарулы 
күштер қатарында, 19901992 
жылдары Қармақшы аудандық 
ішкі істер бөлімі кеңестік мен
шікті талантаражға салуға 
қар сы күрес тобының жедел 
уәкілі болды. 19921997 жыл

дары облыстық, қалалық 
поли ция басқармаларында 
жа уап ты қызметтер атқарып, 
19971998 жылдары облыстық 
полиция басқармасының эко
но микалық полиция қызметі 
бюджеттік, қаржылық және 
банк саласындағы нарықта ғы 
тұ тынушылардың қылмыс та
рын анықтау басқармасын бас
қарды.

19982000 жылдары облыс
тық полиция басқармасы қа
рамағында болып, 2009 жылға 
дейін әр жылдары облыстық 
полиция басқармасының то
ғызыншы басқармасы эко но
мика саласындағы қылмыс
тарға қарсы күрес жөніндегі 
бөлім бастығы, экономикалық 
қауіпсіздік бөлімі бастығы, 
Арал, Қармақшы аудандарын
да полиция бөлімінің бастығы, 
облыстық полиция департа
мен тінің ұйымдасқан қыл мыс
қа қарсы күрес басқар масы 
бас шысының орын басары, 
об лыстық полиция департа
мен тінің тәрбие және кадр 
жұ мысы басқармасы бастығы, 
экст ремизм, сепаратизм және 
терроризммен күрес жөніндегі 
басқарма бастығы қызметтерін 
атқарды.

20092012 жылдары ішкі 
істер органдарынан Қарулы 
күштер запасына босатыл ған
ға дейін облыстық поли ция 
де партаментінің тылдық қам
тамасыз ету басқарма сының 
бастығы қызметін абыроймен 
атқарды. Қызмет бабымен Еги
пет астанасы Каирде болып, 

тәжірибе алмасудан өтті. Са
лаға сіңірген еңбегі үшін Ішкі 
істер саласының үздігі атанды.

Мен Қалабайды 1990 
жыл дан бері танимын. Сол 
уақыттан бері тұлғасынан та
ныпбілгенім – Қалабай қай 
істе де әділ, ақ көңіл азамат 
еді. Бұл сөзді мен ғана емес, 
оны білетіндердің, көзін көріп, 
қызметтес болғандардың бәрі 
айтады. Ақжарқын, ақ көңі лі
мен айналасына шуақ шашып 
тұратын Әр ісәреке тінде бір 
сыр жатқандай, тереңдік бар 
еді.

Үлкенге де, кішіге де іл
типатпен қарайтын, кемші
лік  ке төзбейтін. Лауазымы 
қан  дай болса да, адамның қа
те лігін бүкпесіз бетіне айта
тын. Достарының арасында 
бе  делді, жалықпай еңбек 
етіп, жеке басының байлы
ғын кү йттеумен әсте айналыс
паған азамат болатын. Біз, 
Ба уыржанӘмина, Ерзақ
Гүл  сім, СламжанАида, Ба
қытБиғанша, ДаниярЗира, 
Қаз  бекГүлнар, СәкенАқ
күріш, Орын басарРсалды, Бе
рікВенера, МаратЭльмира, 
Қала байСаракүл бір әулет 
се кілді үйішімізбен сыйлас, 
арамыздан қыл өтпес достарға 
айналдық. Он бес жылдан бе

рі бір атаның балаларындай 
отбасымызбен араласып кет
кен осы оншақты жігіттің ба
сын қосқан да Қалабай бола
тын.

«Жақсы адам – Алланың 
нұры» дейді. Ойы да, бойы да 
биік, сөзі де, ісі де ірі, жаны 
мен қолы бірдей таза, кішілік 
пен кісіліктен жаралған, періш
те пейілді тұлғамен дос болып, 
туған елге қызмет еткен кезеңде 
пікірлес, дәмдес болғанымды 
тіршіліктегі нұрлы кезеңім деп 
еске аламын.

Алланың алдында пенде
шілік жасамай, өмірге тура 
қарасақ, Қалабайдың арманы 
орындалған – үй салды, бала 
өсірді, ағаш екті, немере сүйді. 
Өмірі өнегелі, артында өшпес 
ісі мен ізі қалды. Отыз бес 
жылдан астам уақыт отасқан 
жұбайы Саракүл үлгілі келін, 
сүйікті жар, мейірімді ана 
бола білді. Әзілдері жарасқан, 
ойпікірлері ұласқан бақытты 
дастарханы бере келі, өмірі 
мерекелі үлгілі отбасы болды. 
Абзал аза мат барлығымызға 
әз ана бол ған анасы Саракүл 
дүние салған соң, арада екі 
айдан астам уақыт өткенде 
өмірден озды.

Адам – бұл дүниенің қона
ғы. Мұндайда сабырға қайрат 
қо сатын, қайнаған күйікті ба
сатын жұбату айту қиын. Иә, 
көкірегіміз қарс айырылып, 
қайғыдан қабырғамыз қайысса 
да, Қалабайдың көзі тірісіндегі 
азаматтық қасиеттерін еске 
алып, көңіл жұбатамыз. Фәни 
дүниені тәрк етіп, ғұмыры 
үзілгенмен, артында ауыз тол
тырып айтарлықтай жар қын 
істері қалды. Ендеше, біз дің 
мәңгі жадымыздасың, Қала
бай!

Орынбасар 
МАҚСҰТҰЛЫ,

ішкі істер органдарының 
ардагері

Періште пейілді тұлға
«Жақсының жақсылығын айт, нұры тасысын» дейді 

дана халқымыз. Жаны жайсаң, жүзі жарқын, өнегелі іс-
әрекеттерімен жан-жағына нұрын шашқан абзал жандар 
арамызда көптеп саналады. Олардың біразы бүгінде 
өмірден өтті. Осындайда бұл жалғаннан шын дүниеге 
аттанған ғазиз жандардың асыл бейнелері, кісілік 
келбеті, адамгершілік қасиеттері көз алдыңызға еріксіз 
елестейді. Көзден кетсе де, көңілден кетпейтіндей әсер 
қалдырады. Сондай жанның бірі Қалабай Қартабайұлы 
Қожанов болатын.

Тәуелсіз елдің азаттығын 
танытатын басты атрибуттардың 
бірі – оның ұлттық валютасы. 
Теңгенің тарихы Тұңғыш Президент 
– Елбасы Н.Назарбаевтың тарихи  
Жарлыққа қол қойған күнінен 
бастау алады. 

2021 жылдың 15 қарашасында Қа
зақстанның ұлттық валютасы – теңгенің 
айналымға түскеніне 28 жыл толады. 1993 
жылдың 3 қарашасында құрылған ұлттық 
валютаны енгізу жөніндегі Мемлекеттік 
комиссия теңгені дайындап, оны айна
лымға шығарудың Тұжырымдамасын 
жә не сценарийін әзірлеген болатын. Сол 
құжатта төл теңгеміздің жасалатын мер
зімі, айналымға енгізу, жаңа валютаны 
айырбастау пункттеріне жеткізу жолдары, 
қолмақол ақшаны айырбастаудың коэф
фициенті мен лимиті, валюта бағамын 
қалыптастыратын режим мен басқа да 
маңызды сұрақтардың шешімі жазылған 
болатын. 

Теңгенің дизайнын Т.Сүлейменов бас
таған, құрамына М.Алин, Ә.Дүзелхановтар 
енген суретші дизайнерлердің командасы 
жасап шығарды. Олардың қысқа мерзімде 
атқарған ауқымды жұмысын ерекше атап 
өту керек. 

Әуел баста алғашқы теңге қатары 
(1 теңге = 100 тиын) екі номиналдан 
тұрды: 1, 3, 5, 10, 20, 50 және 100 теңгелік 
банкноттар («Портреттер» сериясынан 
шыққан) және номиналы 1, 3, 5, 10, 20 
теңгелік монеталар, сондайақ номиналы 
1, 2, 5, 10, 20 и 50 тиындық монеталар. 

Алғашқы теңге қатары жарыққа шық
қан соң номиналы бұлардан ірі банк
ноттар керек деген мәселе көтерілді. Осы
лайша, өзара бір идея, бір мағына мен 
бір тәсілде орындалған жаңа банкноттар 
жарыққа шықты (19932003 жылдар, «Әл
Фараби» сериясы). Жаңа банкноттардың 
ерекше түс гаммасына, қауіпсіздік эле
менттеріне, жаңа технологияларды пай
да лану әдісіне қарап, қазақстандық сурет
ші дизайнерлердің кәсіби деңгейі арта 
түскенін оңай байқауға болады. Ақша 
ба судағы өнеркәсіптік өндіріс саласын
дағы жаңа технологиялар – машина оқи

тын элементтер, ауқымды нөмірлеу, су 
таңбалары, қосымша электроүлгі техно
логиялы бұл банкноттарды ерекшелеп 
тұрған элементтердің біразы ғана. 1998 
жылы айналымда 50 теңге, ал 2002 жылы 
100 теңгелік монеталар пайда болған еді. 

2006 жылы Ұлттық Банк «Қазақстан 
Республикасының Ұлттық Банкі туралы» 
Заңға сәйкес номиналы 200, 500, 1000, 
2000, 5000 және 10000 теңгелік банк нот
тарды айналымға енгізді («Бәйтерек» 
сериясы, 20062011 жылдар). Ұлттық Банк 
жаңа банкноттарды әзірлеуде оларды 
қорғау элементтерін негізге ала отырып, 
бұны жа санды ақшаның алдын алу шарасы 
ретінде қарастырды. 2011 жылы «Қазақ 
елі» се риясынан шыққан банкноттар жа
рық көре бастады. Бұл серияда номиналы 
500, 1000, 2000, 5000, 10000 және 20 000 
теңгелік банкноттар бар. 2020 жылдың 
28 қаңтарында номиналы 200 теңгелік екі 
түсті монета айналымға енді.

Өзінің дизайны, орындалу сапасы, 
қа уіпсіздік деңгейіне қарай, Қазақстан 
банкноттары әлем елдері арасында бірнеше 
рет ең үздік ақша атанғанын айта кету 
керек. Бангкок қаласында (Таиланд) өткен 
жыл сайынғы «Currency Conference2007» 
халықаралық валюта конференциясының 
аясында ұйымдастырылған байқаудың 
қорытындысы бойынша, «International 
Association of Currency Affairs» (IACA ха
лықаралық үкіметтік емес ұйымы, яғни, 
валюта мәселелері жөніндегі Ха лық
аралық қауымдастық номиналы 10 000 
теңгелік банкнотты ең үздік банкнот деп 
таныған болатын. 

«Ең үздік жаңа банкнот» жүлдесін 
табыс ете отырып, валюта мәселелері 
жөніндегі Халықаралық қауымдастықтың 
төрағасы Ричард Хайкок 2006 жылдың 
қарашасында жарық көрген жаңа се рия
дағы банкноттардың жоғары қауіп сіздік 
деңгейін ерекше атап өтті. 

Айналымдағы монеталармен қатар 
Қазақстанда коллекциялық монеталар да 
бар екенін атап өту керек. Олар негізгінен 
мәдениағартушылық міндетті арқалайтын 
монеталар. Өте қиын технология бойынша 
соғылып, көркемдік безендірілу жағынан 
да озық технологияларды пайдаланып жа
салады. 

Монеталар сәулет, тарих, мәдениет 
салаларындағы ескерткіштерге, Қазақстан 
тарихындағы танымал тұлғаларға, жа
нуар лар әлеміндегі сирек кездесетін жә
не жоғалып бара жатқан жануарларға 
арналады. Ереже бойынша, олар шек теулі 
тиражда соғылып, Қазақстан Респуб ли
касының аумағында және коллекциялық 
құны бойынша шетелдерде сатылуға 
арналады. 

2017 жылы Қазақстанның үш монетасы 
дизайн, технологияларды пайдалану және 
монетаның тақырыбына қарай халық
аралық байқауларда жүлделерге ие болған. 

2017 жылдың 24 қазанында Варшавада 
«The Coin Conference – 2017»  халықаралық 
валюта конферениясында IACA Excellence 
in Currency 2017 Coin Awards байқауының 
финалистері марапатталған болатын. Қа
зақстанның «Ғарыш» сериясынан шық
қан «Венера10» атты танталды күміс 
монетасы «BEST COIN INNOVATION» 
номинациясында финалист атанды. Ал, 
«Дала Қазынасы» сериясынан шыққан 
«Күлтегін» күміс монетасы «BEST 
NEW COMMEMORATIVE COIN OR 
TEST COIN» номинациясында жеңімпаз 
атанды. 2017 жылдың 22 қыркүйегінде 
Мәскеуде өткен халықаралық «Монеталар 
шоқжұлдызы» атты байқауда «Сиқырлы 
символдар» сериясынан шыққан «Таға» 
монетасы «Жылдың естелік монетасы» 
номинациясында 2орынға ие болды. 

Қазақстан Ұлттық Банкінің коллекция
лық монеталары инновациялық техноло
гиялар мен ерекше дизайнының арқасын
да жоғары сапаға ие болып келеді. 
Ха лықаралық сарапшылар отандық моне
та лардың «айна» сапасын әлемдегі ең үздік 
сапалардың бірі ретінде таныған. Бұған 
беделді халықаралық конкурстардағы же
ңістер куә бола алады (23 түрлі номинация, 
18 жүлде). 

Қазақстан Ұлттық Банкі заманауи тех
нологияларды енгізіп, мамандардың бі лік
тілігін арттыру арқылы банкноттар мен 
монеталарды үнемі жетілдіріп отыра ты
нын айта кету керек. 

«Қазақстан Республикасының 
Ұлттық Банкі» РММ 
Қызылорда филиалы

Ұлттық валютамыз теңгеге– 28 жыл

Қызылорда облысы әкімдігінің
2021 жылғы «__» __________ № _____ қаулысымен бекітілген

20222023 жылдарға арналған Қызылорда облысындағы спорттың басым 
түрлерінің өңірлік тізбесі

Спорт түрлерінің атауы
Топтар

дың 
атауы

№ Олимпиадалық 
емес спорт 

түрлері

Жазғы олимпиа
далық спорт 

түрлері

Қысқы 
олимпиа

далық 
спорт 

түрлері

Паралим
пиалық спорт 

түрлері

Ұлттық 
спорт 

түрлері

«А» 
тобы

1 Белбеу күресі Ауыр атлетика Конькимен 
мәнерлеп 
сырғанау

Арбадағы би Жекпежек

2 Каратэ WKF Бокс 
(ерлер,әйелдер)

Волейболды 
отырып ойнау

Қазақ күресі

3 Кикбоксинг Байдарка мен 
каноэде есу

Дзюдо Тоғыз
құмалақ

4 Самбо Грекрим күресі Жағажай 
волейболы

5 Шахмат Дзюдо Жеңіл атлетика
6 Еркін күрес

(ерлер, әйелдер)
Қол күресі

7 Жеңіл атлетика Нысана көздеу
8 Классикалық 

волейбол
Пауэрлифтинг

9 Қол добы Үстел теннисі
10 Стенд ату Таеквондо
11 Таеквондо WTF

«В» 
тобы

1 Грэпплинг UWW Баскетбол Шорттрек Асық ату
2 Жауынгерлік 

жекпежектің 
аралас түрлері 

(ММА)

Велосипед 
спорты

Аударыспақ

3 Киокушинкай
кан каратэ

Жүзу Көкпар

4 Қол күресі Көгалдағы 
хоккей

5 Панкратион Теннис
6 Пауэрлифтинг Үстел теннисі
7 Унифайт Футбол
8 Ушу саньда

«С»
тобы

1 Би спорты Бадминтон Шайбалы 
хоккей

Бәйге

2 Гір спорты Баскетбол 3х3 Жамбы ату
3 Джиуджитсу Көркем 

гимнастика
Теңге ілу

4 Дойбы Қазіргі бессайыс
5 Қоянқолтық 

ұрыс
Нысана көздеу

6 Муайтай Триатлон
7 Президенттік

көпсайыс
8 Сурдлим

пиадалық спорт 
түрлері (еркін 

күрес,үстел 
теннисі,таеквон

до,шағын
футбол,шахмат)

9 Спорттық туризм
10 Таеквондо GTF
11 Футзал
12 Шағынфутбол

Аббревиатуралардың түсіндірмесі:
WKF  Уолд каратэ Федерейшн (Каратэ World Karate Federation);
WTF  Уолд таеквондо Федерейшн (World taekwondo Federation);
UWW  Юнайтед Уолд Врестлинг (United World Wrestling);
MMA  Миксд Мартиал Артс (Mixed Martial Arts);
GTF  Глобал таеквондо федерейшн (Global taekwondo federation Global).

ЖОБА

2022-2023 жылдарға арналған 
Қызылорда облысындағы 

спорттың басым түрлерінің 
өңірлік тізбесін бекіту туралы

«Дене шынықтыру және спорт туралы» Қа зақстан Рес публикасы Заңының 
8бабы 1тар мағының 205) тармақшасына және Қа зақстан Республикасындағы 
спорт түр лерін саралау бо йынша республикалық комиссияның 2021 жыл ғы 1 
қазандағы №1 хаттамасына сәйкес  Қы зылорда облысының әкiмдiгi ҚАУЛЫ 
ЕТЕДI:

1. Осы қаулының қосымшасына сәйкес 20222023 жылдарға арналған 
Қызылорда облысындағы спорттың басым түрлерінің өңірлік тізбесі бекітілсін.

2. «Қызылорда облысының дене шынықтыру және спорт басқармасы» 
мемлекеттік мекемесі осы қаулыны заңнамада белгіленген тәртіппен Қазақстан 
Республикасының Әділет министр лігінде мемлекеттік тіркеуді қамтамасыз 
етсін.

3. Осы қаулының орындалуын бақылау Қы зылорда облысы әкімінің 
орынбасары С.А.Ахметке жүктелсін.

4. Осы қаулы 2022 жылдың 1 қаңтарынан бастап қолданысқа енгізіледі 
және ресми жа риялауға жатады.

Қызылорда облысының әкімі                                                             Г. Әбдіқалықова

«КЕЛІСІЛДІ»
Қазақстан Республикасының
Мәдениет және спорт министрлігі

Мұралық істің ашылғанын хабарлайды
Қызылорда қаласының жеке нотариусы Досжанов Жанымбек 

Нурекеевич (лицензия №0000101 21.06.2005 ж.) 2021 жылдың 13 
мамырында қайтыс болған азамат Умирзаков Ерубайдың атынан 
мұралық істің ашылғанын хабарлайды. Мұрагерлері болса, мына 
мекенжайға хабарласуын сұраймыз: Қызылорда қаласы, Абай 
даңғылы 62/2, тел.: 231588, 8 777 271 51 48.

Қызылорда облысы, Арал қаласының жеке нотариусы Найза
беков Ерболат Сражадинович (лицензия №14001010 31.01.2014 
ж.) 2021 жылдың 2 тамызында қайтыс болған азаматша Сариева 
Ақкенженің атынан мұралық істің ашылғанын хабарлайды. 
Мұра герлері болса, мына мекенжайға хабарласуын сұраймыз: 
Қызылорда облысы, Арал қаласы, Қарасақал Ерімбет көш., №27/1, 
тел.: 8(72433)22064, 8 775 390 36 86.

Қызылорда облыстық соты және Қызылорда облысы бойынша 
Соттар әкімшісінің ұжымдары, ҚР Судьялар Одағының облыстық 
филиалы отставкадағы судья Мырзамұрат Имандосовқа  ағасы 

Ырзаев Шәкімұрат Жұманұлының
қайтыс болуына байланысты қайғысына ортақтасып, көңіл айтады.

Қызылорда қаласының жеке нотариусы Бердали Қайрат 
Қыстаубайұлы (лицензия №0001471 26.06.2003 ж.) 2021 жылдың 12 
сәуірінде қайтыс болған азамат Айтжан Нариман Бахтиярұлының 
атынан мұралық істің ашылғанын хабарлайды. Мұрагерлері болса, 
мына мекенжайға хабарласуын сұраймыз: Қызылорда қаласы, 
Ғ.Мұратбаев көшесі 3 В (ЦОН аялдамасы), тел.: 8 701 829 96 44.

Қызылорда қаласының жеке нотариусы Бердали Қайрат 
Қыстаубайұлы (лицензия №0001471 26.06.2003 ж.) 2004 жылдың 
1 ақпанында қайтыс болған азаматша Уриншаева Биханның 
атынан мұралық істің ашылғанын хабарлайды. Мұрагерлері болса, 
мына мекенжайға хабарласуын сұраймыз: Қызылорда қаласы, 
Ғ.Мұратбаев көшесі 3 В (ЦОН аялдамасы), тел.: 8 701 829 96 44.

Уақыт талабына сай, озық ойлы, 
біліктілігі мен білімін тұрақты түрде 
жетілдіріп отыруды ойлайтын, ізденімпаз 
үміткерлерге төмендегі лауазымдарға 
конкурс жариялайды:

1. Қызылорда «Болашақ» университе
тінің Академиялық мәселелер және ғы
лыми жұмыстар жөніндегі проректор;

2. «Экономика, аудит, бизнес және 
бас қару» кафедрасының меңгерушісі;

3. «Қоғамдық пәндер, тарих және гео
графия» кафедрасының меңгерушісі;

4. «Спорт және бастапқы әскери да
йын дық» кафедрасының меңгерушісі;

5. «Білім беру және педагогика»  жо
ғары мектебінің  деканы;

6. «Бизнес, техника және технология» 
жоғары мектебінің деканы;

7. Академиялық мәселелер жөніндегі 
басқарма басшысы;

8. Халықаралық байланыстар, жоға

ры оқу орнынан кейінгі білім және ғылым 
жұмыстары жөніндегі бөлім меңгерушісі.

Қойылатын талаптар: ғылыми дәре
же сінің және академиялық дәрежесінің 
бо луы, академиялық қызметті реттейтін 
ҚР БҒМ нормативтікқұқықтық актілерін 
білуі.

Өтінімдер мен құжаттарды тапсыру 
мерзімі:  25 қараша 2021ж  сағат: 17:00ге 
дейін.

Конкурсқа қатысушы біліміне, жұмыс 
тәжірибесіне, кәсіби деңгейіне қатысты 
қосымша ақпаратты ұсына алады. 

Түйіндемені bolashak_5@mail.ru, 
Bolashak_5@bolashak-edu.kz элект-
рон ды почтасына жолдауға, қосымша 
ақ паратты 8-777-330-80-59 телефоны  
арқылы алуға болады.

Мекен-жайы: Қызылорда қаласы, 
Сырдарияның сол жақ жағалауы, 115, 
«Болашақ» университеті.

«Болашақ» университеті

(Қазақстан Республикасы Білім және ғылым министрлігіның Білім және ғылым саласындағы бақылау комитеті 
№KZ041LAA00011297, берілген күні 14.03.2018 ж)

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 26175         Тапсырыс №1654

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

ӨМІРДІҢ ӨЗІНЕН

«МАҒЖАН И К» ЖШС сапалы әрі мол өнім 
алуға болатын күріштің «Элита» , «1-репродук-
ция» және жоңышқаның «Жетісулық жергілікті», 
«Түркістан-15» тұқымдарын ұсынады.

Байланыс тел.: 8-705-706-70-00, 8-701-512-00-86. 
E-MAIL: AIZHAN@ABZAL.ORG

Кеш алдында қо-
нақтар Нұрмахан Ораз-
бектің өмірі мен шығар-
ма шылығынан хабар 
бе ретін көрмені тама-
шалады. Қаламгердің әр 
кезеңде шыққан кітап-
тары, мемлекет, қоғам 
қайраткерлерімен, ақын-
жазушылармен түскен 
суреттер галлереясы да 
жұртшылықтың назарын 
аудартты. 

Шара аудандық мә-
де ниет үйі өнер паз да-
рының Нұрағаң тура-
лы театрландырылған 
кө  ріні сімен басталды. 
Сон  дай-ақ, қаламгердің 
ақын інілері Исрайл 
Сапарбай мен Серік 
Ақсұңқарұлының видео -
жаз бадағы арнау өлең-
дері тың далды. Ау дан 
әкімі Руслан Рүстемов 
халқымыздың басынан 
өткізген не бір тар жол, 
тайғақ кешу замандағы 
қилы тағ дырына кеңінен 
шолу жасап, толымды ой 
айтты. 

– 1991 жылғы 19 та-
мыз дағы Мәскеудегі оқи-
ғаға  байланыс ты Одақ -
тағы бар бас па сөз әліптің 
артын бағып отыр ғанда 
Нұрмахан Оразбек «Бұл 
– мем лекеттік төң керіс» 
деп бас мақала жария-
лаған, – деді ол. 

Шараның ел Тәуел-
сіздігінің 30 жыл дығы 
қарсаңында өтуі оның 
маңызын арттыра түсті. 
Қаһарман қаламгер 

аты   на аудан орталығы 
Жа  ңақорған кентінен 
бір көше беру туралы 
мәселе күн тәртібінде 
тұр. Руслан Рүстемұлы 
қаламгер мұраларын кө-
зінің қарашығындай сақ-
тап келген жары Әлия 
Садырқызына құрмет 
көрсетті. Асыл аға кітап-
ханасының қорына өзінің 
«Жадымдағы жазбалар» 
атты кітабын сыйға тарт-
ты. 

Нұрмахан Оразбек – 
кезінде «Лениншіл жас», 
Социалистік Қазақстан» 
газеттері редакциялары-
нан шыңдалып шыққан 
батыл журналист. 
КазТАГ-та директор 
орын басары болып жүр-
генде теледидар ар қылы 
айына бір рет халық-
аралық жағдайға байла-
нысты шолу жасайтын. 
«Қазақстан» бас   пасына 
басшылық жа саған кезде 
Окс форд уни верситетінің 
«Саясаттану», «Әлем-
тану» түсін дірме сөз ді-
гінің 10 томдығын қазақ 
тіліне тәржімалап, шы-
ғаруының өзі – үлкен 
ерлік. 

Кеш соңында  қа-
ламгер ар уа ғына бағыш-
талып ас берілді. Қонақ-
тар мен абзал аға ның 
бауырлары, іні-қарын дас-
тары есте ліктер айтты.

Нұрмахан ЕЛТАЙ. 
Жаңақорған ауданы. 

Қаһарман қаламгерді 
еске алу шарасы

Өткен аптада Жаңақорған 
аудандық М.Көкенов 
атындағы мәдениет 
үйінде аудандық мәдениет 
үйі қызметкерлерінің 
ұйымдастыруымен тура
шыл дықты ту еткен журна
лист, тәр жімашы, баспагер, 
қоғам қайраткері Нұрмахан 
Оразбекті еске алуға арналған 

«Тұлға. Тарих. Тағылым» атты кеш болып өтті. 
«Құрмет» және «Парасат» ордендерінің иегері, от 
ауызды, орақ тілді қаламгерді еске алу шарасы
на аудан тұрғындарынан бөлек Алматы қаласы 
және Түркістан облысынан ғалымдар мен ақын
жазушылар келді. Көршілес Шиелі ауданының 
ақсақалдары және қаламгердің туған ауылы 
Қандөзден жерлестері де келіп тамашалады.

Ұлт даналығында «жа-
на заңды байқайын, кім 
болғаныңды айтайын» деген 
дәруіш сөз бар, әкеміздің па-
расатты биігін, бекзат бол-
мысын, адами тұғырын ақтық 
сапарда айқын аңғарып едік. 
2021 жылдың 7 қазан  күні біз 
үшін қайғы жұтқан қаралы күн 
болса да, елі ерекше елеген ер 
екеніне шүкіршілік еткенбіз. 
Жарық дүниеге келгенде ар-
тында өшпес өнеге қалдырып, 
перзенттік парызын өтеген 
парқына тәубе дескенбіз. Әрбір 
азамат артында осындай озық 
ойлы көзқарасын, ізгілікті 
ізін, іргелі ісін қалдырса екі 
дүниеде де маңдайы ашық, жүзі 
жарық болатынын мұсылман 
хадисінде де ғибрат санайды. 

Біріне бауыр, біріне жа-
нашыр, ел ағасы, ұрпағына әз 
әке  болған Асанбай Абдул-
лаев 1952 жылдың 28 қараша 
күні дүниеге келіп, №54 
орта мектебін үздік бітірген. 
Ол – Қазақ политехникалық 
институтының түлегі.  Еңбек 
жолын 1970 жылы бастап, 
қатардағы құрылысшыдан 
Жа ңақорған щебень зауы-
тында, «СМП Қызылорда», 
ПМК-4 мекемесінде құрылыс 
шебері, инженер, прораб, 
«Махамбет», «Арай» ша-
руа қожалығының төрағасы, 
«Талдысу» лагерінің шаруа-
шылық жөніндегі мең герушісі, 
«Қаратау» ЖШС директоры 
қызметіне дейін көтерілді. Ел 
егемендік алған өтпелі ауыр 
кезеңде жұмыссыз ауыл жаста-
рын ұйымдастырып, Ресейдің 
Тю мень облысында ағаш да-
йындау жұмыстарымен айна-
лысты, халықтың әлеуметтік 

жағдайын жақсартуға ерекше 
атсалысты.

Әкеміз шаңырақтың да 
тірегі еді, анамыз Ажаркүлмен 
4 ұл, 1 қызды өсіріп, олардан 
16 немере сүйді. Бүгінде олар – 
бір-бір отбасының тұтқасы.  

Текті ұл тегін болмайды, 
ол төрт көзі түгел топқа ақыл-
парасатымен төрелік еткен 
төбелі тұлға еді. Елге сыйлы, 
халыққа қадірлі болды. Әкеміз 
Асанбай қай салада қызмет 
етпесін ол мекеменің ісі самала 
жұлдыздың жарығы түскендей 
жайнап кететін. Төлтума бол-
мысы еңбектен ерінбейтін, 
жұмыстан жалықпайтын, 
көптің ниетін көтергіш, кере-
мет мінездің иесі болатын. 

Әкеміз Асанбай Аб-
дул лаевтың бақилық бол-
ғанына қырық күн толыпты. 
Осыған орай туған-туыстары, 
ұрпақтары қырық күндік астың  
2021 жылдың 20 қараша күні 
әкенің қарашаңырағында, Жа-
манбай батыр ауылдық округі, 
Бесарық ауылы М. Кенебаев 
көшесі №10 үйде өтетінін ха-
барлайды. 

Еске алушылар: 
Абдуллаевтар әулеті

Жарқын бейнең жүректің жұмағында

Ауыл еңбеккерлері күзгі 
өнімді ысырапсыз жинап алды. 
Қамбасын толтырған ауылдағы 
ағайынның бүгінде көңілі тоқ. 
Ала жаздай күнге күйіп, егіннің 
бейнетіне батқан қауымның ар-
қасын кеңге салар уақыты да – 
осы кез.

Егін жинау маусымын 
қорытындылаған еңбек тік-
терді құттықтаған шар уа шылық 
төрағасы алдымен жұмыс-
шыларға тұрғын үй сыйлады. 
Механизатор Дастан Мұрат-
баевқа баспана салу үшін 7 
млн теңгенің сертификатын 
табыс  таса, күрішші Кенжебек 
Орынбаевқа құны 5 млн теңге 
тұратын үйдің кілтін сыйлады. 

Шаруашылықта ширақ ты-
ғы мен көзге түскен жігіттер 
көлікті болды. Сушы Тұрсынбек 
Күздеуов, жүргізуші Нұрбек 
Көзденбаев, дәне керлеуші 
Нұртас Жұбат ханов су жаңа 
темір тұлпарды тізгіндеді.

Сондай-ақ, 18 жұмысшы 
қаржылай сыйлықтарға ие бо-
лып, еңбектері еленді. Мысалы, 
сушы Өмірбек Жаңабаев 1,5 млн 

теңге алса, шаруашылықтағы 
қос бас маман 600 мың теңге, 
бір маман 300 мың теңгенің сер-
тификатын иеленген. Екі озат 
механизатор 600 мың, үш сушы 
500 мың, 9 механизатор 300 мың 
теңгеден сыйақы алыпты.

Сондай-ақ, Шәкізатхан 
Ысқақов ауылдағы М.Байділдаев 
атындағы №232 орта мектеп-

ке музыкалық аппарат алу үшін 
1 млн теңге қаржы бөлген. 
Ал  жалпы тағайындалған 
сыйлықтың барлық құны 40 млн 
теңгені құрап отыр.

Молшылық мере ке сінде ауыл 
ақсақалдары егіншілерге бата-
сын берді. Бір қызығы, Тәуел-
сіздіктің 30 жыл дығы мере-
кесімен үндес кен дей, жыл сайын 
озаттарына темір тұлпар тарту 
ететін төрағаның осы кезге дейін 
30 көлік мінгізгені белгілі болды.

Айта кету керек, аталған 
шаруашылық Еңбек ауылының 
гүлденуі мен  жұмысшыларының 
жағдайын жасауды бірінші ке-
зекке қойған.

Е.БЕКМЫРЗАҰЛЫ
Жалағаш ауданы

30 жылдықта отызыншы көлік
Жалағаш  ауданына 

қарасты Еңбек ауылының 
шар уалары марапат 
биігінен көрінді. Күзгі 
молшылық тойын 
ұйымдастырған «Еңбек
Жер» ЖШС бірнеше 
азаматқа лайықты құрмет 
көрсетті. Шаруашылық 
төрағасы Шәкізатхан 
Ысқақов егінші қауым ның 
үздіктеріне көлік мінгізіп, 
қаржылай сый ақы да 
тағайындаған.

Бала шіркінге бәрі 
қызық. Мұндайда кон-
церт болғалы жатыр ма 
деп әуелі елеңдейсің. 
Ондай болмасын білген 
соң клуб сыртын ай-
нала бересің. Бәрібір 
біздей шикіөкпені ондай 
салмақты жиналысқа жо-
латпасы анық. Одан ең 
қызығы – ауданнан кел-
ген көліктерді тамашалау. 

Біздің ауылға УАЗ бен 
Нива таңсық емес. Ауыл 
ішінде бұлар толып жүр. 
Бір топ бала тек әкімнің 
машинасын қызықтайды. 
Дүңкиген «Джип». Бұны 
теледидардан болмаса, 
«Жаңа құрылыс» дейтін 
жұрт тың тақымынан көр-
ге німіз жоқ.

«Әкімнің «Жипін» 
айдайтын адам бақытты 
шығар, әә?!» Бақшабай 
досым осылай тамсана-
тын. Бала біткен «мен 
анау, мен мынау бола-
мын» деген бұрынғы 
арманын ұмытады бұл 
кезде. Бәрі де «көр де 
тұр, мен өскенде әкімнің 
машинасын айдаймын» 
деп өз-өзіне серт беріп 
 жатады.

Дәу «Джип» ішінде 
орта бойлы қара жігіт 
отырады. Кей-кейде 
сырт қа шығып темекісін 
будақтатады. Өзі ел 
ішіндегі бірсарын жина-
лыс тарға үйренген се-
кілді. Асық пайды. Кейде 
көлік терезесін сүртіп 
қояды. Айнала шулап 
жүрген бізге пысқырған 
емес. Өзімен-өзі.

Нұрлан ағаның бей-
несі көз алдымда осы-
лай қалыпты. Кейін 
ер жетіп, оқу бітіріп, 
елге оралғанда қайта 
кездестік. Кездескені бы-
лай тұрсын, қол алыса 
танысып, көрген жерде 
хал-жағдай сұрасатын 
болғанбыз. Ол кезде 
де дүңкиген «Джипті» 
тақымдаған. Аудан әкімін 

тасиды. Бірақ баяғы әкім 
емес, мүлде басқа.

Бірде емен-жарқын 
әңгі мелесіп қалдық.

– Қай жылғы едіңіз 
осы сіз? – деймін мен 
өзімсініп. Әңгімеге тарту 
ғой сондағы мақсатым.

– 76-жылғымын ғой, – 
дейді күлімсіреп.

– Мен бала күнімде 
көрдім сізді. Әлі әкім 
көлігін жүргізесіз. Сол 
кезде балалықпен қызы-
ға тынбыз. Бұл өзі қиын 
емес пе?

– Нені айтасың?
– Әкімге шофер болуды.
– Несі қиын? Жұ мы-

сым ғой. Осы – сегізінші 
әкімге шофер болуым.

– Нешінші? Таңғал-
ғаным соншалық ішегімді 
тарта бергенмін. Мендегі 
түсінік – әр келген әкімнің 
өз шофері болу керек қой. 
Ол пәлсапаны мына кісі 
жоққа шығарды.

– Сегізінші деймін, 
– дейді Нұрлан ағаның 
жүзі өзгерместен. Сол да 
таңғаларлық па дегендей 
немқұрайды айта салды.

«Мәссаған» дедім 
ішім нен мен. «Жүйкесі 
темір шығар мынаның».

Содан журналистік 
қызы ғушылықпен зерт-
теу басталды. Расымен 
сегіз әкім екен. 1996 жыл-
дан бастап Алашыбай 
Бай мырзаевтың шофері 
бол ған, онан кейін Арал-
ды бас қарған қанша 
әкімді дала мен қалаға 
тасығанын өзіңіз де есеп-
тей беріңіз.

Нұрлан Көлдеевтің 
әкесі Қойшыбай да 
40 жылға жуық осы 
әкімшіліктің көлігін жүр-
гі зіпті. Ал өзі Аралдағы 
№14 орыс мектебінде 
білім алған. 9-сынып-
тан соң сондағы №16 
к ә с і п т і к - т е х н и к а л ы қ 
учи  лищені 3 жыл оқып, 
«авто көлік жүр гізушісі» 
мамандығын алыпты. Жа-
нына жағымды жұ мыс-

пен айналысуды қала  ған. 
Қызметін 1995 жылы 
аудандық соттың төр аға-
сына шофер болып бас-
тапты.

– Мен тек өз жұмы-
сыма ғана көңіл бөлемін, 
– дейді Нұрлан. – Басқа 
артық ештеңеге мой-
ын бұрған емеспін. 
Міндетімді жақ сы орын-
дауға тырысамын. Сол 
үдеден шығып келе жа-
тырмын. Әйтпесе, қи-
мы лым артық, аузым 
жеңіл болса, бұған дейін 
жүрмес едім. Жігітке 
ең басты керегі де 
сол – сыр шашпау. Ал 
Аралға басшылыққа кел-
ген азаматтардың бар-
лығы да ел игілігі үшін 
жұмыс істеді деген ой-
дамын. Олардың кей-
де түрлі кездесу, халық 
арасындағы дау-дамай, 
облыс орталығындағы 
жина лыстардан қатты 
қажыған сәтін көреміз 
ғой. Іштей бірдеңе деуге 
ынтаң болғанмен, ештеңе 
айтпаймын. Олар да отба-
сы не ағайын-туыстарын 
сағынбайды деймісің. 
Өзім де жолда жиі жү-
ріп отбасымды қатты 
сағынамын.

Расы сол, ол барлық 
басшыны тек әріптес ре-
тінде көре білген. Кө-
ліктің тазалығы мен 
жолға дайын тұруына 
қатты мән беретін Нұрлан 
қай әкімнің қандай еке-
нін, қалай сөйлейтінін 
бы лайғы жұртқа айт-
пайды. Тілшіміз ғой 
деп тықақтаған бізге де 
жауап бермеген. Басын 
шайқаған.

«Бәрі де – жақсы аза-
маттар». Болды. Осымен 
сөз тәмам.

Сегіз әкімге 
серік болған

Бала күнімде аудан ның атқамінерлері 
«Жаңа құрылысқа» жиі болмаса да, аратұра 
ат басын бұратыны бар. Иә, Арал мен біздің 
елдің арасы шалғай болғандықтан шығар. 
Олар көбінекөп аудан әкімі ел аралағанда 
ізінен ереді. Мұндайда ескі клуб алдына ауыл 
ақсақалдары жиналып, келген басшымен 
пікірлесіп жатады.

Ержан ҚОЖАСОВ,
«Сыр бойы»Sb

Қарғыстың аты – қарғыс, қа һарына ұшыратпай 
қоймайды. Егер сіз артық кетсеңіз, анығын білмей, ашуға 
ерген болсаңыз, оның арты жәй «ұят болдымен» бітсе 
жақсы. Үнемі олай бола бермейді. «Сөз айналып иесін 
табар, қарғыс айналып киесін табар» деген даналыққа да 
бір ой жүгіртіп өтерсіз. Қарғап жатқан адамға біреудің 
«е, сенікі дұрыс» дей қоймайтыны шын, «қарғысың қара 
басыңа» деп жауап қатары анық. Сонда біз өзіміз ғана 
жаман болып қалмай, қасымызға тағы бір «жаманды» 
қосамыз.

 «Көздер ұмытпасын десең, әдемі киін, көңілдер 
ұмытпасын десең, көркем мінезді бол» дейді Шәкәрім 
бабамыз. Егер кімде-кім сөзін айқайсыз, адал ниетпен 
жеткізсе, жібімейтін көңіл жоқ...

Мейлі жақсы болсын, мейлі жаман болсын бір 
ауыз сөздің адамға тигізер әсері орасан. Ақын Шәміл 
Әбілтаевтың:

«Бір ауыз сөз қасіретті тыяды,
Бір ауыз сөз айықпас дерт жияды», – дейтін өлеңін 

әуенімен бірге талай тыңдаған шығарсыз. Осы өлеңнің 
мазмұны бір ауыз сөздің біраз қасиетін бойына сыйдырып 
тұрғандай. 

Біз бүгін әлемдік дерттің дегди бастағанын көрдік. 
Ажал алдына тіке барып тұрған талай науқасты тұңғиықтан 
тартып шығарған дәрі герлерге қол шапалақтап, қошеметтеп 
жатырмыз. Әр қашан осылай жасауымыз керек болатын.

Егер біз дәрігерді құрметтеме сек, оны антын бұзуға 
итермеле геніміз. Ол өзінің көңілі қалғанда «мен осы антты 
кім үшін бердім?» деуі бек мүмкін. Әрине, әлдеқашан 
Арышқа ұшып кеткен Гиппократ үшін еместігі анық. Егер 
біз құқық қызметкерін құрметтемесек, оны мазақ етіп 
жалпақ жұртқа жариялап отырсақ, онда ол «мен осы кімнің 
жыртысын жыртып жүрмін» демей ме? Шерхан Мұртаза 
айтқандай, «ашынған аң аңшының өзін алады». Адамның 
адамға деген құр меті азайған кезеңде пайдалы нәтиже де 
тесік қаптағы құмдай сусылдап сарқыла береді. Сондықтан 
бір-біріміздің ешқашан көңілімізді қалдырмауға, жымиып 
жылы сөз айтуға дағдылануға тиіспіз.  

 «Сен өмірге күліп қарасаң, өмір де саған күліп қарайды» 
депті  данышпандар. Егер біздің өзіміз сүріп жатқан өмірге 
немқұрайды, көңілтолмастықпен қарасақ, онда өмір де 
бізге несібесін бұйырта қоймайды. Қазекемнің әр сөйлеген 
сайын тіл ұшына оралып отыратын «шүкір» сөзінде бір 
тылсым сыр жатыр.

Корей еліне барып келген бір досым: «Он миллионнан 
аса тұрғыны бар Сеул көшелерінде қарсы жолыққан 
адамның бәрі саған күлімсіреп қарайды. Шырамытып, 
тани алмай тұрған баяғы бір ауылдасың сияқты. Ал, бізде 
біреудің бетіне қарап жымисаң – не арамсың, не ауышсың».

Досымның сөзін түгел қошта масам да, түбірі бар 
екенін еріксіз мойындадым.  

Бізге әлем алдында бір-ақ мақ сат тұрған дәл осы бүгінгі 
күні жақсы сөйлеудің, бір-бірімізге кү лім сірей қараудың 
маңызы жоғары. 

Кісінің көңілін тауып, көтерме леу қиын, ал, оны 
өкпелету оңай. «Адамның көңілі бір атым насыбайдан 
қалады» дейді қазақ. «Қалған көңіл – шыққан жан» 
дейді, мұнан артық көңілдің қымбат қазына екенін қалай 
жеткізуге болады?

Өмірге күліп 
қарасаң...

Жақында әлеуметтік желіде бір әйел 
адамның облыс әкімдігінің алдына барып, күзет 
адамдарына айқай салып, қарғапсілеп жатқан 
бейнежазбасы тарады. Ол былай деді деп, 
қайталап айтуға – тілден күнә, құлақтан ұят.

